






Hyrje 

Duke qenë të vetëdijshëm për rëndësinë e fazës më sfiduese të integrimit evropian në të cilën 
ndodhet Mali i Zi momentalisht, synimi ynë është të vazhdojmë e të monitorojmë me kujdes 
ecurinë e procesit të negociatave, transparencën dhe cilësinë e tij, reformat që zbatojnë 
organet shtetërore në fushat që përfshin kapitulli 23 – Gjyqësori dhe të drejtat themelore, si 
dhe efektet e këtyre reformave në cilësinë e jetës së qytetarëve në Mal të Zi. Analiza që po 
lexoni synon të japë informacione dhe vëzhgime të pavarura mbi nivelin e reformave të 
ndërmarra në fushat e reformës gjyqësore, luftës kundër korrupsionit dhe mbrojtjes së të 
drejtave të njeriut deri në prill 2023. Pasqyra e situatës në të gjitha fushat ndiqet nga 
rekomandime konkrete për përmirësimin e situatës në mënyrë që të arrihet reforma më e mirë 
e mundshme gjatë procesit të negociatave të Malit të Zi me Bashkimin Evropian në kapitullin 
23.  

Edhe pse kuadri normativ është përmirësuar gati në të gjitha fushat më sipër, mekanizmat 
institucionalë të forcuar e efikas jo aq sa duhet dhe zbatimi jo i duhur i kuadrit normativ në 
praktikë e bëjnë situatën në këto fusha pjesërisht të pranueshme. Karakteristikë e përbashkët 
e gjendjes aktuale në të gjitha këto fusha është mungesa e vullnetit politik për të sjellë 
ndryshime thelbësore pozitive. 

Gjatë përgatitjes së Analizës, jemi bazuar ekskluzivisht në të dhënat e disponueshme për 
publikun, të cilat vlejnë për proceset e reformave në vazhdim. Në to hyjnë ligjet, rregulloret, 
dokumentet strategjike, analizat dhe raportet e organeve shtetërore dhe organizatave 
ndërkombëtare, raportet e mediave, deklaratat zyrtare, etj. Përveç kësaj, Analiza bazohet në 
zbulimet e organizatave të tjera të shoqërisë civile, por një pjesë e konsiderueshme e të 
dhënave vjen nga puna e përditshme dhe hulumtimet e bëra nga vetë autorët, gjë që është 
inkorporuar në Analizë dhe shërben për pasurimin e zbulimeve dhe  kontribuon në debat të 
informuar. 

Përgatitja e Analizës mbi zbatimin e reformave në fushën e Kapitullit 23 u bë e mundur 
përmes projektit "Kapitulli 23 në komunitetin tim", të cilin e realizon Qendra për Zhvillimin 
e Organizatave Joqeveritare në partneritet me OJQ Qendra për zhvillim rural nga Petnjica. 
Projekti mbështetet nga programi "M'BASE" që realizohet nga Qendra për Edukim Qytetar 
(CCE), Friedrich-Ebert-Stiftung (FES), Qendra për Mbrojtjen dhe Studimin e Zogjve të Malit 
të Zi (CZIP) dhe rrjeti Politikon. Projekti financohet nga Bashkimi Evropian dhe 
bashkëfinancohet nga Ministria e Administratës Publike. 

Kuadri institucional dhe strategjik për luftën kundër korrupsionit  

Që nga viti 2014, kur skadoi periudha e zbatimit të Strategjisë për luftën kundër 
korrupsionit, nuk ekziston një dokument i vetëm horizontal që do të ndjekë synimet dhe 
masat kryesore për luftën kundër korrupsionit në Mal të Zi. Plani i veprimit për kapitullin 
23, me indikatorë kalimtarë që përfshijnë një numër të caktuar aktivitetesh kundër 
korrupsionit, është një dokument strategjik kyç në këtë fushë, megjithëse është përcaktuar që 
në vitin 2013 dhe është rishikuar vetëm një herë, në vitin 2015. 

Dokumenti operativ për parandalimin e korrupsionit në zonat me rrezik të veçantë, i miratuar 
në vitin 2016 si aneks i PV 23, zyrtarisht është ende në fuqi, por me anë të tij nuk zbatohet 
apo raportohet. Duke pasur parasysh se zonat me rrezik të veçantë ndaj korrupsionit janë 
përcaktuar plot 10 vjet më parë, lind nevoja për rishikimin e situatës në zonat e përcaktuara 
në atë kohë dhe përshtatjen e Dokumentit Operativ me problemet aktuale. Prandaj, një prej 
masave të Planit Dinamik për Kapitullin 23 është edhe përpilimi i vetëvlerësimit të gjendjes 
aktuale të përmbushjes së masave nga Dokumenti Operativ me rekomandime për 
intensifikimin e mëtejshëm të implementimit të masave që kanë mbetur pa u realizuar. 
Megjithatë, ky aktivitet është një prej atyre që nuk janë realizuar. 

Në korrik 2021, përbërja e re e Grupit të Punës të Kapitullit 23 , ka përgatitur, ndërsa Zyra e 1

Qeverisë për Integrime Evropiane miratoi Planin Dinamik të aktiviteteve që çojnë në 
përmbushjen e indikatorëve të përkohshëm në Kapitullin 23 - Gjyqësori dhe të drejtat 
themelore.  

Qëllimi i këtij dokumenti ka qenë intensifikimi i realizimit të obligimeve nga procesi i 
negociatave, andaj realizimi i tij është “shtyrë” deri në fund të vitit 2021. Sipas 
informacioneve nga anëtarët e Grupit të Punës së OJQ-ve, detyrimet nga ky dokument nuk 
janë përmbushur plotësisht brenda afatit të caktuar, madje ky dokument nuk ka kontribuar në 
intensifikimin e negociatave. 

 Megjithatë, mbi realizimin e Planit Dinamik nuk është raportuar asnjëherë, megjithëse me 
iniciativën e përfaqësueses së Institutit Alternativa në Grupin e Punës, kreu i Grupit të Punës 
përcaktoi datën 1 shkurt si afat për raportimin . Plani dinamik fillimisht ka qenë i shënuar si 2

dokument sekret me emërtimin "INTERNO", i cili, me propozimin e përfaqësuesit të 
shoqërisë civile në Grupin e Punës , u hoq më pas nga përdorimi. Megjithatë, Plani Dinamik 3

ka mbetur i padisponueshëm për publikun gjatë gjithë periudhës së vlefshmërisë së tij , derisa 4

u publikua në qershor të vitit 2022. 

Sipas të dhënave nga dokumentet strategjike, të cilat i drejton Qeveria e Malit të Zi, 
momentalisht po zbatohen 71 strategji sektoriale, prej të cilave 22 strategji dhe dy programe 
në sektorin e demokracisë dhe menaxhimit të mirë, më i përshtatshmi në luftën kundër 

  Qeveria e Zdravko Krivokapiqit, e shpallur në dhjetor të vitit 2020, pas zgjedhjeve të mbajtura në gusht të po 1

atij viti kur PDS ra nga pushteti për të parën herë mbas 30 vitesh, ndryshoi përbërjen e strukturës negociuese, 
duke përfshirë edhe përbërjen e Grupit të Punës për Kapitullin Negociues 23.

 Procesverbali i seancës plenare të Grupit të Punës për Kapitullin 23 të datës 20 tetor 2021, i disponueshëm në 2

faqen: https://www.eu.me/poglavlje-23-pravosudje-i-temeljna-prava/

 Ibid.3

 Deri në fund të dhjetorit 2021.4

korrupsionit.  Pavarësisht se qeveria ka përparuar në planifikimin strategjik, nuk ekziston një 5

obligim i veçantë që çdo strategji të përfshijë elemente anti-korrupsion dhe me të cilin 
kompensohet mungesa e strategjisë gjithëpërfshirëse për luftën kundër korrupsionit 

Në fillim të majit 2022 u formua Qeveria e 43-të e Malit të Zi, pas votimit të mocionit të 
mosbesimit ndaj qeverisë së Zdravko Krivokapiqit, e cila ishte formuar pas rënies së PDS nga 
pushteti në zgjedhjet e vitit 2020. Në mesin e anëtarëve të Qeverisë së 43-të është edhe Zoran 
Milaniq, ministër pa portofol, përgjegjësia kryesore e të cilit është lufta kundër korrupsionit. 
Ai ka njoftuar miratimin e dokumentit të ri strategjik në këtë fushë, pas një pushimi 
tetëvjeçar.   Po ashtu ka cekur edhe formimin e Këshillit të ri Kombëtar për luftën kundër 6

korrupsionit të lartë, pasi këshilli i formuar gjatë qeverisë së 42-të ndërpreu punën  si pasojë e 
dorëheqjes së tre anëtarëve, të cilët u zgjodhën nga radhët e akademisë dhe  shoqërisë civile. 
Puna për luftën kundër korrupsionit për periudhën 2023-2026 ka filluar në fund të qershorit 
2022, përmes thirrjeve për konsultime dhe organizimit të disa fokus grupeve mbi këto fusha 
tematike: arsimi dhe shkenca, prokurimi publik, privatizimi, sporti, rinia, OJQ-të, 
shëndetësia, asistenca sociale, mjedisi, urbanizmi dhe planifikimi hapësinor, puna e 
vetëqeverisjes lokale, puna e policisë, puna e prokurorisë dhe gjykatave, puna e administratës 
shtetërore (përfshirë inspektoratet, doganat dhe autoritetet e tjera), kultura dhe mediat, 
financimi i partive politike.  7

Megjithatë, edhe pas gati një viti nga fillimet e punës për këtë dokument, ai nuk është 
përgatitur ende, as në fazën e draftit apo dokumentit të punës. Ndërkohë, në gusht të vitit 
2022, u formua Këshilli i ri Kombëtar për Luftën kundër Korrupsionit  dhe në nëntor të 8

të njëjtit vit, u emëruan anëtarët këshillit.  Këshilli i formuar gjatë qeverisë së 42-të ndërpreu 9

punën  si pasojë e dorëheqjes së tre anëtarëve anëtarëve, të cilët u zgjodhën nga radhët e 
akademisë, pra shoqërisë civile. Detyrat e vetme të Këshillit të sapoformuar janë: të përgatisë 
strategjinë për luftën kundër korrupsionit sipas planit të veprimit në bashkëpunim me 
Ministrinë e Drejtësisë; të monitorojë zbatimin e strategjisë; organizojë, sinkronizojë, 
monitorojë prioritetet, dinamikat dhe afatet për zbatimin e aktiviteteve të kryera nga organet 
shtetërore, organet e administratës shtetërore, organet e vetëqeverisjes vendore, organet e 
qeverisjes vendore dhe institucionet e tjera kompetente dhe të vlerësojë rezultatet e arritura në 
përmbushjen e qëllimeve të strategjisë; dhe t’i dorëzojë Qeverisë raporte për aktivitetet e 
realizuara, me vlerësim të situatës dhe me propozime të masave të mëtejshme për 
implementim më të suksesshëm të strategjisë, të paktën dy herë në vit. Asnjë nga këto detyra 
nuk është përmbushur deri tani dhe që nga themelimi i tij, Këshilli ka mbajtur vetëm dy 
seanca ku strategjia anti-korrupsion përmendet vetëm sipërfaqësisht.  10

 https://javnepolitike.me/strateski-dokumenti/ 5

 https://www.gov.me/clanak/nacionalna-strategija-za-borbu-protiv-korupcije-je-prioritet 6

 Ftesë për konsultime me rastin e përgatitjes së Strategjisë Kombëtare për Luftën kundër Korrupsionit për 7

periudhën 2023-2026

 Vendimi për edukimimin e Këshillit Kombëtar mbi Luftën kundër korrupsionit, (“Fleta Zyrtare e Malit të Zi”, 8

Nr. 086/22, datë 03.08.2022

 Vendimi për emërimin e anëtarëve të Këshillit Kombëtar për Luftën kundër Korrupsionit (“Fleta Zyrtare e 9

Malit të Zi”, nr. 122/22, datë 04.11.2022).

 Më shumë rreth punës së Këshillit mund të gjeni në: https://www.gov.me/vlada-crne-gore/nacionalni-savjet-10

za-borbu-protiv-korupcije-na-visokom-nivou

Megjithëse Mali i Zi po përjeton shtimin e institucioneve anti-korrupsion që nga fillimi i 
negociatave me Bashkimin Evropian, efikasiteti i tyre mbetet jashtëzakonisht i ulët.  
Komisioni kundër korrupsionit, i formuar në vitin 2012, është trupi punues parlamentar më 
pasiv, i cili, sipas raporteve të Institutit Alternativa, nuk ka mbajtur asnjë seancë që nga 
fillimi i vitit 2022.  11

Agjencia për Parandalimin e Korrupsionit, e formuar në vitin 2016, si zëvendësim i 
Komisionit të atëhershëm për Parandalimin e konflikteve të interesit dhe Drejtorisë Anti-
Korrupsion , sipas Komisionit Evropian, ka filluar të  shfaqë qëndrim proaktiv, por ende 
mbetet pasive kur bëhet fjalë për çështjet e hapura të regjimit të mëparshëm, por në raport me 
iniciativat që do të përfshinin disa nga çështjet e qeveritarëve aktualë. Për shembull, Rrjeti 
për Afirmimin e Sektorit Joqeveritar ka paralajmëruar se Agjencia nuk i merr parasysh 
iniciativat që kanë lidhje me koleksionin e orëve të Presidentit të Malit të Zi, Millo 
Gjukanoviq, pasurinë e tij, rastin e letrës “Pandora”,  në të cilën tregohet rrjeti i ndërlikuar i  
kompanive në  pronësinë e presidentit dhe djalit ti tij që nuk është deklaruar në kartelën e 
pasurisë etj.  Ky institucion nuk ka informuar publikun rreth asaj që ka ndërmarrë në bazë të 
iniciativës që ka të  bëjë me dhuratën që zëvendëskryeministri i atëhershëm dhe kryeministri 
aktual Dritan Abazoviq ka marrë nga ana e sheikut gjatë udhëtimit në Emiratet e Bashkuara 
Arabe, sa ka kushtuar në të vërtetë qëndrimi i tij dhe bashkëpunëtorëve të tij atje.  12

Qasja e re në procesin e negociatave dhe implikimet për procesin e negociatave mes 
Malit të Zi dhe Bashkimit Evropian 

Komisioni Evropian ka miratuar një metodologji të re në procesin e anëtarësimit në BE 
përmes dokumentit të titulluar "Avancimi i procesit të anëtarësimit– Perspektiva e besueshme 
e BE-së për Ballkanin Perëndimor", i cili vlen për Malin e Zi, si një nga vendet në procesin e 
negociatave dhe është në proces të përmbushjes së kushteve të vendosura të nevojshme për 
përputhjen me legjilacionin e BE-së dhe afrimin e vendit me qëllimin përfundimtar; 
anëtarësimin e plotë në BE.  

Një nga risitë kyçe është formimi i të ashtuquajturave grupime tematike që bashkojnë disa 
kapituj negociues, në mënyrë që fokusi politik i vendeve kandidate të jetë i drejtuar nga 
sektorët kyçë, por edhe sanksionet në rast të moszbatimit të reformave të nevojshme dhe 
plotësimit të kushteve. 

Përveç kësaj, qasja e re në negociatat e anëtarësimit në BE përfshin një klauzolë të ekuilibrit 
gjithëpërfshirës midis shtetit të së drejtës (kapitujt 23 dhe 24) dhe të gjithë kapitujve të tjerë 
negociues, në mënyrë që të sigurohet përparimi i balancuar në negociata. Sipas këtij 
mekanizmi, nëse përparimi në kapitujt e rëndësishëm mbi shtetin e së drejtës ngec, BE mund 
të mbajë rekomandimet e saj për hapjen dhe/ose mbylljen e kapitujve të tjerë negociues dhe 
të ndërmarrë masa për të arritur ekuilibrin. Këtë iniciativë mund ta ndërmarrë Komisioni 
Evropian ose nga një e treta e Shteteve Anëtare. Të drejtat themelore janë pjesë e grupit të 

 Pamje filmike kur të jenë publikuar11

 Tina Popoviq Millovac: Agjencia nuk mbron vetëm funksionarët e  PDS- së , Vijesti, 20.05.2022. i 12

disponueshëm në: https://www.vijesti.me/vijesti/drustvo/605133/milovac-agencija-vise-ne-stiti-samo-
funkcionere-dps

parë dhe siç tregohet që në fillim të procesit të negociatave, çdo përparim i mëtejshëm do të 
varet nga suksesi i atij paraprak në grupin e parë, i cili përfshin kapitullin 23 të negociatave. 
Në këtë mënyrë u krijua presion shtesë mbi institucionet e sistemit dhe u bë i pamundur 
simulimi i procesit të negociatave përmes miratimit të dokumenteve që në thelb nuk zbatohen 
në praktikë. 

Megjithatë, ajo që duhet të kishte qenë një nxitje shtesë për institucionet e sistemit, sidomos 
pas ndërrimit të pushtetit në zgjedhjet parlamentare të vitit 2020 dhe formimit të shumicës së 
të  parlamentare, janë pikërisht të drejtat nga kjo fushë. Në rastin e Malit të Zi, kjo do të thotë 
se vendi duhet të përmbushë kriteret për mbylljen e kapitujve 23 dhe 24 përpara se të mund të 
mbyllë kapitujt e tjerë. 

Më herët, ekipi negociator i Malit të Zi është marrë me përgatitjen e Planeve të Veprimit për 
kapitujt 23 dhe 24, të cilat u miratuan në vitin 2013. Një total prej 83 indikatorësh të 
përkohshëm janë caktuar dhe janë aplikuar për të monitoruar më nga afër arritjet e 
kandidatëve në një bazë afatmesme. Planet e Veprimit të Malit të Zi përmbanin më shumë se 
700 aktivitete dhe masa të detajuara për përmirësimin e situatës në fushën e shtetit të së 
drejtës. Qëllimi ishte të arrihej niveli i kërkuar i përmbushjes në mënyrë që të përftoheshin 
indikatorët kalimtarë, e më pas ato përfundimtare. Megjithatë, edhe pas 12 vite negociatash 
aktive, kjo nuk është arritur dhe Mali i Zi është ende në fazën fillestare në fushën e kapitullit 
23, i cili përfshin të drejtat themelore.  

Qasja e re ndaj negociatave përfshinte gjithashtu formimin e një strukture negociuese të 
rinovuar. Kjo veprimtari kërkuese ka filluar gjatë punimit 43. Qeveria e Malit të Zi mbetet 
ende e pakompletuar. Duke pasur parasysh se Qeveria e Malit të Zi funksionon me mandat 
teknik që nga gushti i vitit 2022, nuk pritet që pjesa teknike e procesit të përfundojë. 
Rezultate të matshme mund të priten vetëm pasi të kenë përfunduar zgjedhjet e parakohshme 
parlamentare të planifikuara të mbahen në qershor 2023, pra pas formimit të Qeverisë së 
ardhshme. 

Meritokracia dhe punësimi në administratën shtetërore 

Ndryshimet politike kanë treguar se të gjitha partitë politike janë njësoj të distancuara nga 
angazhimi real për meritokraci në administratën publike: përveç zvogëlimit të kushteve 
formale mbi lidhjen e marrëdhënieve të punës në pozita kyçe në administratën shtetërore dhe 
në vetëqeverisjen lokale, nuk ka pasur nisma legjislative nga ana e udhëheqësve e pushtetit në 
thelb do të reduktonin hapësirën për ndikime të papërshtatshme gjatë punësimit në çdo pozitë 
në sektorin publik. 

Në fund të dhjetorit 2021 është  miratuar Strategjia për Reformën e Administratës 
Publike, e cila parasheh ndryshime në kuadrin ligjor mbi planifikimin e personelit dhe 
punësimin në administratën publike. Ky dokument strategjik përmend depolitizimin, por nuk 
parasheh masa dhe aktivitete konkrete që do të çonin drejt atij qëllimi. Ndërkohë, emërimet 
dhe shkarkimet e shpeshta në poste drejtuese kanë sjellë luhatje të mëdha dhe humbje të 
kujtesës institucionale, siç ka paralajmëruar edhe Komisioni Evropian në raportin e vitit 
2021. Sipas raportit mbi monitorimin e përmbushjes së parimeve të administratës publike, i 
përgatitur për vitin 2021 nga SIGMA – nisma e përbashkët e OECD-së dhe Komisionit 

Evropian për qeverisjen e mirë, gjashtë muajt të parë të qeverisë së mëparshme ka ardhur deri 
te lëvizja e eprorëve dhe drejtuesve në nivelin 55% të numrit të përgjithshëm të tyre.  13

Kjo tendencë do të vazhdonte edhe me fillimet e para të punës së qeverisë së 43-të.  14

Ndërrimet e shpeshta të drejtuesve, pa mbrojtje ligjore të mjaftueshme, risollën praktikat e 
Qeverisë së mëparshme, e cila është në kundërshtim me ligjin, ka ripërtërirë mandatet e 
ushtruesve të detyrës. Në këtë mënyrë, për shembull, drejtoresha e Agjencisë për mbrojtjen e 
konkurrencës, në periudhën midis vitit 2018 dhe 2022 ka ushtruar mandatin, pra për 
pothuajse një mandat të plotë. Drejtoria e të ardhurave dhe doganave, si një institucion me 
rëndësi të madhe për mbledhjen e të ardhurave por edhe për parandalimin e korrupsionit, ka 
pësuar riorganizime dhe ndryshime  të shpeshta në udhëheqësinë e saj. Kjo gjë vërehet në 
grafikun më poshtë: 

 

Në disa raste të caktuara, janë bërë ndryshime fasadë në Dekretin mbi organizimin dhe 
mënyrën e punës së administratës shtetërore, në mënyrë që t'i përdornin ato si bazë për 
ndërprerjen e mandatit të drejtuesve të Drejtorisë Pyjore, Drejtorisë së Burimeve Njerëzore 
dhe Administratës së Punëve Publike, që është synimi i Qeverisë. Veprimet e qeverisë kanë 
qenë të pabazuara në kuadrin ligjor dhe në kundërshtim me çdo standard të qeverisjes së 
mirë.  15

Vetëm gjatë gjashtë seancave të para, Qeveria e re mori 36 vendime lidhur me përfundimin e 
mandateve, emërimet në pozitat e stafit të lartë drejtues, postet e sekretarëve, drejtorëve të 
përgjithshëm në ministri dhe zëvendësdrejtorëve, drejtorëve të organeve e pavarura 
administrative. Më shumë se një e treta e këtyre vendimeve, gjithsej 14 prej tyre, i referohen 

 SIGMA, Monitoring Report: Montenegro – The Principles of Public Administration, November 2021, 13

dostupno na: https://www.sigmaweb.org/publications/Monitoring-Report-2021-Montenegro.

 Nikolla Dragash, Partitokracia edhe pas SPD-së: Libreza partiake për çerdhet shtetërore, Vijesti, 05.06.2022., 14

e disponueshme në: https://www.vijesti.me/vijesti/politika/607410/partitokratja-i-nakon-dps-a-partijska-
k n j i z i c a - z a - d r z a v n e - j a s l e ? u t m _ s o u r c e = v i j e s t i _ w e b & u t m _ m e d i u m = t w - w e b - s o c i a l -
s h a r e & u t m _ c a m p a i g n = v i j e s t i _ s h a r e _ c o & f b c l i d = I w A R 3 k e N c l I A U k V E Z -
wYoPcpputDl6Zp6ynFae4ugnnQUlTHTBw-PQHqYBgFE

 Milena Muk, Qeveria vazhdon të shkelë parimet e qeverisjes së mirë me shkarkime arbitrare, 29 korrik 2022, 15

e disponueshme në: https://institut-alternativa.org/o-zalbama-zaposlenih-nema-ko-da-odlucuje/ 

të njëjtëve persona të cilëve u është ndërprerë mandati dhe më pas janë riemëruar për të 
ushtruar të njëjtën detyrë, megjithatë në shumicën e rasteve bëhet fjalë për individë të rinj të 
ardhur në ato poste. Ky lloj shkarkimi, pa mbrojtje të mjaftueshme ligjore, është mundësuar 
përmes praktikës së qeverisë së mëparshme, e cila, në kundërshtim me ligjin, ka ripërtërirë 
mandatet e ushtruesve të detyrës. Në këtë mënyrë, për shembull, drejtoresha e Agjencisë për 
mbrojtjen e konkurrencës, në periudhën midis vitit 2018 dhe 2022 ka ushtruar mandatin, pra 
për pothuajse një mandat të plotë.  

Në meritokracinë e punësimit në administratën publike ka ndikuar mjaft fakti që të gjithë 
anëtarët e Komisionit të Apelit (organi përgjegjës për mbrojtjen e të drejtave të kandidatëve 
për punë në administratën shtetërore dhe në vetëqeverisjen lokale) janë shkarkuar nga detyra 
në fillim të tetorit 2021. Kryetarja e Komisionit është emëruar vetëm në fillim të shkurtit 
2022, që do të thotë se të drejtat e punonjësve të organeve të administratës shtetërore, të 
organeve të vetëqeverisjes lokale dhe kandidatëve për punë në këtë pjesë të sektorit publik 
praktikisht janë pezulluar për shkak të mosfunksionimit të organit të nivelit të dytë të 
ngarkuar për mbrojtjen e tyre.  16

Në vitin 2022, Instituti Alternativa ka kryer analizën gjithëpërfshirëse të kuadrit ligjor dhe 
praktikave të punësimit në sektorin publik, të cilat kanë të bëjnë me forma të ndryshme të 
punësimit jo konkurrues, pra punësimi që nuk bazohet në meritë, është bërë tashmë praktikë, 
jo thjesht përjashtim. Situata është vlerësuar më keq në nën-sektorin e ndërmarrjeve publike, 
ndërsa organet e administratës shtetërore dhe vendore, në kushtet e BE-së, përputheshin me 

disa standarde të caktuara.   Megjithatë, 17

deputetët në Kuvend kanë votuar për 
ndryshime në Ligjin për Vetëqeverisjen 
Lokale, të cilat ulin më tej kushtet e 
punësimit dhe fshijnë detyrimin për të 
emëruar duke vepruar në pozita të caktuara 
menaxheriale nga radhët e të punësuarve 
tashmë. Pas miratimit të këtyre ndryshimeve, 
pas shpërbërjes së Kuvendit në mars 2023, 
presidenti nuk ka nënshkruar dekretin për 
shpalljen e tyre. Nga ana tjetër, edhe pse 
Qeveria ka planifikuar ndryshimin e 
rregullores mbi nëpunësit dhe punonjësit 

civil, ka zhvilluar konsultimet fillestare për hartimin e këtij akti në nëntor 2022, grupi i punës 
për hartimin e ligjit e ka filluar punën deri në maj 2023.  18

 Marija Mirjaçiq (Vijesti), Mbi ankesat e punonjësve nuk ka kush të vendosë, 13. 01. 2022, e disponueshme 16

në: https://institut-alternativa.org/o-zalbama-zaposlenih-nema-ko-da-odlucuje/ 
Qeveria e Malit të Zi, Analiza efikasnosti djelovanja Uprave za inspekcijske poslove, 13. 05. 2021. godine, 
dostupno na: https://www.gov.me/dokumenta/d8565b13-6aa4-471b-96d4-dc9403d05123 

 Qeveria e Malit të Zi, Predlog zakona o izmjenama i dopunama zakona o inspekcijskom nadzoru, 14. januar 17

2022. godine, e disponueshme në: 
 https://zakoni.skupstina.me/zakoni/web/dokumenta/zakoni-i-drugi-akti/411/2770-16111-01-1-22-1.pdf 

 Ministria e Administratës Publike, Grupi punues i formuar për hartimin e Ligjit për nëpunësit civilë dhe të 18

punësuarit, 10 maj 2022, e disponueshme në: https://www.gov.me/clanak/formirana-radnua-grupa-za-izradu-
zakona-o-drzavnim-sluzbenicima-i-namjestenicima

 7

“Me vendosjen e sistemit të vlerësimit të rrezikut në 
mbikëqyrjen inspektuese eliminohen ose reduktohen 
ndjeshëm arbitrariteti, pabarazia, korrupsioni dhe 
abuzimet e tjera të mundshme në fillimin dhe 
zbatimin e mbikëqyrjes inspektuese dhe abuzimet e 
tjera të mundshme në fillimin dhe zbatimin e 
mbikëqyrjes inspektuese, si dhe kundërshtimet. për 
shpeshtësinë dhe kohëzgjatjen e mbikëqyrjes 
inspektuese në disa dhe mungesën e këtyre 
inspektimeve nga subjekte të tjera, dhe në lidhje me 
këtë parashikohet që, kur rreziku i vlerësuar është i 
parëndësishëm, inspektimet nuk janë të detyruara të 



Për sa i përket transparencës së punësimit, plani i veprimit i kapitullit 23 theksoi veçanërisht 
rëndësinë e përditësimit të të dhënave të punonjësve në Regjistrin Qendror të Personelit, i cili 
drejtohet nga Drejtoria Burimeve Njerëzore. Megjithatë, sipas raportit të fundit për 
përmbushjen e parimeve të administratës publike, të dhënat në sistemin e informacionit të 
personelit, që është parakusht teknik për menaxhimin me sukses të të regjistrit të personelit, 
mbeten të paplota dhe nuk po përditësohen, gjë që e bën të vështirë analizimin dhe vëzhgimin 
e hollësishëm të politikës së menaxhimit të burimeve njerëzore në administratën shtetërore.  19

Në datën 6 korrik 2022, Institucioni Shtetëror i Auditimit publikoi edhe një raport për 
efikasitetin dhe përditësimin e menaxhimit të Regjistrave Qendrorë të Personelit, në të cilin 
konstatohet se futja e të dhënave në Regjistrat Qendrore të Personelit është rritur, duke pasur 
parasysh numrin total të organeve shtetërore. Theksohet edhe se përditësimi nuk është mjaft i 
suksesshëm për faktin se organet shtetërore me numër të madh punonjësish nuk janë 
funksional. Në këtë gjë kanë kontribuuar ndryshimet e shpeshta të organizimit të 
administratës shtetërore të cilat çojnë deri te problemet me harmonizimin e rregullores mbi 
organizimin e brendshëm dhe sistematizimin e vendeve të punës në afatin e duhur.  Sulmi 20

kibernetik në fund të gushtit 2022 vuri në rrezik menaxhimin e të gjitha regjistrave 
elektronikë në administratën publike, përfshirë këtu të dhënat e personelit qendror. 

Kapacitetet e inspektimit 

Sistemi malazez i inspektimeve është i organizuar në dy drejtime kyçe: një numër i madh i 
tyre janë të përqendruar në Drejtorinë për Çështjet e Inspektimit, ndërsa pjesa tjetër (p.sh. 
Inspektorati administrativ, Inspektorati për bujqësi, peshkim, siguri ushqimore etj.) janë njësi 
organizative në kuadër të ministrive përkatëse ose të organeve të pavarura administrative. Si 
pasojë e kësaj, raportimi për punën e tyre nuk është i njëtrajtshëm dhe Qeverisë i mungon një 
pasqyrë gjithëpërfshirëse rreth efikasitetit të tyre. Në maj të vitit 2021, Qeveria ka përgatitur 
analizën e efikasitetit të Drejtorisë për Çështjet e Inspektimit, duke dalë në përfundimin se, 
pavarësisht se kanë kaluar dekada në përpjekje për t’u profilizuar si organi i vetëm 
inspektues, efektet e kufizuara dhe tendenca në zhvillim e decentralizimit të inspektorateve të 
caktuara ndikojnë negativisht në modelin aktual të mbikëqyrjes inspektuese.  Në janar të 21

vitit 2022, qeveria paraqiti në procedurën parlamentare propozimin për ndryshime në ligjin 
për mbikëqyrjen e inspektimit, i cili u tërhoq nga procedura pas zgjedhjes së qeverisë së 
Dritan Abazoviqit. 

Ndryshimet e propozuara shkuan në drejtim të veprimit më efikas të inspektimeve, përmes 
planifikimit më të mirë të punës dhe përllogaritjes rrezikut dhe monitorimit të situatës në 

 Qeveria e Malit të Zi, Raporti i Drejtorisë së Burimeve Njerëzore për vitin 2022, 06 prill 2022, e 19

disponueshme në: https://www.gov.me/dokumenta/a03fb023-3a8f-40be-97f9-e3e8b58f4aa3

Institucioni Shtetëror i Auditimit, Efikasiteti i Raportit të Auditimt dhe Menaxhimi i përditësuar i të dhënave 20

të personelit qendror, Podgoricë, 6 korrik 2022, e disponueshme në: http://www.dri.co.me/1/index.php?
option=com_k2&view=item&id=951:objavljen-izvještaj-o-reviziji-efikasnost-i-ažurnost-upravljanja-
centralnom-kadrovskom-evidencijom&lang=sr

 Qeveria e Malit të Zi, Analiza e efikasitetit të aktiviteteve të Administratës për Çështjet e Inspektimit, 13 maj 21

2021, e disponueshme në: https://www.gov.me/dokumenta/d8565b13-6aa4-471b-96d4-dc9403d05123

fushat e veprimtarisë si shtylla kurrizore e punës së inspektimeve.  Megjithatë, edhe nëntë 22

vjet pas miratimit të Planit të Veprimit për Kapitullin 23, nuk janë krijuar praktika të mira 
elementare në institucionet përgjegjëse për punën inspektuese. Disa nga inspektimet që janë 
vendimtare për parandalimin e korrupsionit nuk kanë qenë funksionale për një periudhë të 
gjatë kohore. Kjo ilustron shembullin e inspektimit buxhetor, i cili, edhe pse u krijua në vitin 
2014, ishte krejtësisht jofunksional deri në vitin 2022, kur u riorganizua si Drejtori e veçantë 
në kuadër të Ministrisë së Financave. 

Nga ana tjetër, në mars 2023, inspektorati administrativ ka pasur pesë inspektorë dhe një 
punonjëse sociale të lartë.  Pothuajse dhjetë vjet nga hapja e negociatave në Kapitullin 23, 23

në këtë inspektorat ka ende katër inspektorë më pak nga ç’është planifikuar (nëntë), aq sa 
përmban indikatori i parë i rezultateve i për masën e forcimit të inspektoratit administrativ, i 
cili u përcaktua në versionin e parë të Planit të Veprimit. Në vitin 2022, Ministria e Financave 
dhe Mirëqenies Sociale themeloi Drejtorinë e posaçme për Inspektimin e Buxhetit dhe 
Ndalimin e Parregullsive dhe Mashtrimeve, e cila u organizua në kuadër të Ministrisë së re të 
Financave në nivel të Departamentit të Inspektimit të Buxhetit, por në janar 2023, ishte e 
punësuar vetëm kryeinspektorja e buxhetit dhe një inspektore tjetër.  24

Kodi i etikës dhe udhëzimet akoma në letër 

Kriteret e kapitullit 23 i bazohen në forcimin e përgjithshëm të integritetit të administratës 
publike, veçanërisht sjelljes etike të zyrtarëve dhe punonjësve publikë. Në shtator të vitit 
2021, Qeveria miratoi Udhëzimet për forcimin e etikës dhe integritetit të zyrtarëve të 
lartë të pushtetit ekzekutiv, të cilat i referohen kryeministrit, zëvendëskryeministrit, 
anëtarëve të qeverisë, sekretarëve shtetërorë në ministri, këshilltarëve kryeministrit dhe 
zëvendëskryeministrit, eprorëve të organeve administrative (në tekstin në vijim "funksionarët 
e lartë të pushtetit ekzekutiv") dhe personat të cilët kanë përfunduar detyrën dy vjet pas 
përfundimit të detyrës.  Udhëzimet elaborojnë disa detyrime të caktuara që tashmë janë të 25

parapara me Ligjin për Parandalimin e Korrupsionit, por edhe kërkojnë sjellje të 
dëshirueshme në jetën private, në rrjetet sociale etj. Megjithëse kemi të bëjmë me një 
dokument jo të detyrueshëm, nuk është paraparë ndonjë mënyrë monitorimi dhe raportimi 
mbi zbatimin e udhëzimeve. Raportet tremujore mbi punën e Agjencisë për Parandalimin e 
Korrupsionit, e cila ka marrë pjesë në hartimin e Udhëzimeve, nuk përmbajnë të dhëna për 
zbatimin e tyre. Po ashtu, nuk është elaboruar sistemi i ankesave të mundshme rreth sjelljes 
së funksionarëve publikë në lidhje me shkeljet e mundshme të udhëzimeve. 

 Qeveria e Malit të Zi, Projektligj për ndryshimet në Ligjin për Mbikëqyrjen e Inspektimit, 14 janar 2022, e 22

disponueshme në: ht tps: / /zakoni .skupst ina.me/zakoni/web/dokumenta/zakoni- i-drugi-akt i /
411/2770-16111-01-1-22-1.pdf 

 Lista e nëpunësve civilë të Ministrisë së Administratës Publike të Shoqërisë Digjitale dhe Medias 06.03.2023. 23

në dispozicion në: https://www.gov.me/dokumenta/1ae0f1b7-16dd-4553-8e55-ea53fcede181

  Lista e nëpunësve civilë të Ministrisë së Financave, 30.01.2023. në dispozicion në: https://www.gov.me/24

clanak/spisak-sluzbenika-i-namjestenika-ministarstva-finansija

 https://www.gov.me/dokumenta/1364a8ea-1c98-4dc2-9770-75c7d0f7b61525

Nga ana tjetër, pas miratimit të ligjit të ri për nëpunësit dhe punonjësit civilë në vitin 2017, 
është miratuar Kodi i ri i Etikës për nëpunësit dhe punonjësit civilë. Ndryshe nga akti i 
mëparshëm, i cili përcaktonte standardet etike për të punësuarit në administratën shtetërore, 
Kodi i ri i Etikës nuk ka parashtruar formimin e një organi të posaçëm për zbatimin e tyre. 
Ankesat mund të jenë të drejtuara ndaj eprorit të ndonjë organi, por asnjë institucion, as 
Ministria e Administratës Publike, e cila është përgjegjëse për monitorimin e zbatimit të 
rregulloreve për nëpunësit dhe punonjësit civilë, nuk raporton numrin e ankesave për shkeljen 
e Kodit të Etikës apo rezultatin e tyre.  

Edhe pse Mali i Zi ka formuar kuadrin kundër korrupsionit, shumica e aktiviteteve që nga 
fillimi i negociatave me BE-në u janë drejtuar funksionarëve publik, ndërkohë që punonjësit 
e sektorit publik në poste më të ulëta zakonisht përjashtohen nga zbatimi i shumë 
mekanizmave kundër korrupsionit, siç është monitorimi i stilit të jetesës, mospërputhjet midis 
të ardhurave dhe shpenzimeve etj. Sipas të dhënave të fundit zyrtare, në administratën 
publike ka 55.674 të punësuar, pa përfshirë ndërmarrjet publike.  Ligji për nëpunësit dhe 
punonjësit civilë, i cili përcakton rregulla të caktuara për punësimin, komisione të veçanta për 
vlerësimin e përgjegjësisë disiplinore dhe mbrojtjen e të drejtave të punonjësve civilë dhe 
kandidatëve për punë, hyn në zbatim për më pak se një të tretën e të punësuarve (rreth 14.500 
të punësuar). Kurse, për shumicën vlen Ligji për punën (43,400 persona), i cili nuk është 
përshtatur mjaftueshëm me nevojat specifike të mbrojtjes së interesit publik dhe integritetit 
në sjelljen e të punësuarve në institucionet publike, ndërmarrjet dhe trupave rregullatore. 

Akoma më shumë paradoks krijon fakti se në nivel lokal ekzistojnë shumë organe të cilat 
merren me monitorimin e zbatimit të Kodit të Etikës ndaras, për funksionarët e zgjedhur, 
zyrtarët dhe punonjësit civilë. 

Megjithatë, sipas prezantimeve zyrtare në internet të komunave, puna e komisioneve të etikës 
është minimale. Shpesh ndodh që të mos ketë informacion bazë për punën e tyre, përveç 
formularëve bazë për paraqitjen e ankesave. Për vetëm dy komisione të etikës së zyrtarëve 
dhe nëpunësve lokalë, është e mundur të gjenden disa raporte mbi punën e tyre. Kjo ka 
ndodhur në Komunën e Tivatit (në vitin 2012, 2013, 2014, kur nuk ka pasur ankesa për 
shkelje të Kodit të Etikës) , në komunën e Nikshiqit në vitin 2012 (nuk ka pasur ankesa) dhe 26

në Komunën e Beranës (në vitin 2017, kur nga tre ankesa të bëra ndaj zyrtarëve dhe 
punonjësve vendorë është nisur vetëm një procedurë dhe është konstatuar shkelje e kodit, por 
nuk ka të dhëna shtesë për shkakun e ankesës dhe vendimin e komisionit ). Raporti i vetëm 27

për punën e komisionit lokal të etikës është në dispozicion për Komunën e  Gollubovcit për 
vitin 2021. Në raport thuhet se janë mbajtur dy seanca, në njërën prej të cilave është dashur të 
diskutohet për iniciativën mbi fillimin e procedurës për konstatimin e shkeljeve të Kodit të 
Etikës, është shtyrë për shkak të mungesës së arsyeshme të tre anëtarëve të Komisionit të 
Etikës.    28

 Raportet e Komisionit të Etikës së Komunës së Tivatit për vitin 2012, 2013, 2014 janë të disponueshëm në 26

linkun në vazhdim: https://opstinativat.me/eticka-komisija/

 Raporti i Komisionit të etikës së Komunës së Beranës për vitin 2017 është i disponueshëm në linkun në 27

vazhdim: https://berane.me/wp-content/uploads/2018/05/Izvještaj-o-radu-Etičke-komisije-za-lokalne-
službenike-i-namješ.pdf

 Raportet e Komisionit të Etikës së Komunës së Tuzit për vitin 2017 janë të disponueshëm në linkun në 28

vazhdim https://golubovci.me/storage/809/620f758eebe0b_Izvještaj-o-radu-Etičke-komisije-za-lokalne-
službenike-i-namještenike-Opštine-u-okviru-Glavnog-grada-Golubovci-za-2022.godinu.pdf

Nga disa raporte mediatike del se disa komisione të caktuara të etikës në nivel lokal 
përgatisin raporte. Megjithatë, ato nuk janë të qasshme për publikun, ndërsa nga burime të 
disponueshme, treguesit flasin në favor të një qasjeje formaliste, e cila plotëson kushtet 
minimale për ekzistencën e kodeve dhe komisioneve etike, zbatimi dhe pajtueshmëria e të 
cilave më pas nuk monitorohet as promovohet. 

Konflikti interesave dhe deklarimi i pasurisë së funksionarëve publik 

Politika e gjykatave ndaj funksionarëve publikë për shkeljen e Ligjit për Parandalimin e 
Korrupsionit është më e butë se ç’duhet dhe reflektohet në faktin se gjykatat kompetente në 
shumicën e rasteve lëshojnë dënime që janë poshtë minimumit ligjor. Faktin që politika 
penale në këtë fushë nuk është dekurajuese dhe se nuk kontribuon në parandalimin e 
korrupsionit, e konfirmon edhe Komisioni Evropian në Raportin për Malin e Zi për vitin 
2021.  Në vitin 2021, njësoj si në vitet e mëparshme, gjoba mesatare ka qenë rreth 250 29

euro , kurse minimumi sipas ligjit është 500 euro. 30

Akoma më shqetësues janë të dhënat që tregojnë se kur Agjencia lëshon direkt urdhër 
kundërvajtjesh, gjoba mesatare, edhe pse pak më e lartë se ajo e vendosur nga gjykatat, 
mbetet më e ulët se minimumi ligjor dhe arrin shumën prej 350 eurosh. Kjo ndodh pasi 
Agjencia padyshim zgjedh gjobën minimale ligjore prej 500 euro, teksa funksionarët e 
shfrytëzojnë mundësinë që u ofron Ligji për Kundërvajtje që ta zvogëlojnë gjobën për një të 
tretën nëse e paguajnë në një afat prej tetë ditësh që nga data e lëshimit. 

Janë dashur disa vite që Agjencia të fillojë në mënyrë të pavarur lëshimin e urdhrave për 
kundërvajtje, me këmbënguljen e Komisionit Evropian dhe publikut vendas. Megjithatë, tani 
shtrohet pyetja mbi përshtatshmërinë e sanksionimit, qoftë nga gjykatat apo nga Agjencia, 
nëse dënimet janë të papërshtatshme. 
Sidoqoftë, Agjencia ende nuk na ofron të dhëna të mjaftueshme që të dimë sa është gjoba për 
mosdorëzimin e kartelës së pasurisë, sa është gjoba për mosdeklarimin e njërës pjesë të 
pasurisë, d.m.th. për raportimin e të dhënave të pasakta ose të paplota dhe nëse ka dallime në 
këtë rast, në varësi të "peshës" së veprës penale. 

Gjobat e paguara për shkeljen e Ligjit për parandalimin 
e korrupsionit: 

Gjykatat për Kundërvajtje: Mesatarisht 250 euro 

APK: Mesatarisht 35o euro

 Faqja 25, e disponueshme në: https://ec.europa.eu/neighbourhood-enlargement/montenegro-report-2021_en29

 Raporti mbi punën e Agjencisë për Parandalimin e Korrupsionit për vitin 2021, mund ta gjeni në: 30

www.antikorupcija.me/me/2110070719-izvjestaji-radu-ask/2110070811-izvjestaji-radu-ask/

Në anën tjetër, gjykatat mbrojnë identitetin e funksionarëve publikë që kanë shkelur Ligjin 
për Parandalimin e Korrupsionit për sa i përket (mos)deklarimit të të ardhurave dhe pasurisë. 
Kjo bie në kundërshtim me qëndrimin e Gjykatës Evropiane për të Drejtat e Njeriut që thotë 
se funksionarët, pagat e të cilëve financohen nga buxheti i shtetit duhet të përballojnë një 
shkallë më të ulët ndjeshmërie kur bëhet fjalë për mbrojtjen e të dhënave të tyre, për dallim 
nga qytetari mesatar. 

Nuk ka të dhëna publike për të ashtuquajturat “të rikthyerit” në mesin e funksionarëve 
publikë, përkatësisht atyre që vazhdimisht shkelin ligjin. Pra, nuk dihet se si i trajton 
Agjencia këto raste, nëse ka të tilla. Kjo do të kishte rëndësi të veçantë për rastet që kanë të 
bëjnë me mosdeklarimin e pasurisë së zyrtarëve publikë. 
  

Ajo që e rëndon më tej sistemin dhe e bën atë joefektiv është procesi i gjatë i vendimmarrjes 
në Gjykatën Administrative në rastet në të cilat rishqyrtohen vendimet e APK-së. Përvoja e 
Institutit Alternativa tregon se vendimi i Gjykatës Administrative në çështjet që kanë të bëjnë 
me shkeljet e Ligjit për Parandalimin e Korrupsionit, përfshirë konfliktin e interesit, zgjat deri 
në dy vjet. Në vitin 2018, kjo OJQ ka nisur dy procedura ndaj Agjencisë për hetimin e 
konfliktit të interesit të funksionarëve publikë, e më vonë edhe ndaj Gjykatës Administrative, 
procedurë për shqyrtimin e vendimeve të APK-së dhe asnjë nga këto raste nuk është zgjidhur 
ligjërisht deri më sot. Përkatësisht, në të dyja rastet, Gjykata Administrative ka konfirmuar 
pretendimet e Institutit Alternativa për shkeljen e ligjit, por ia ka kthyer procedurat Agjencisë 
për një vendim të ri. 

Në njërin prej rasteve, APK-ja me vendim të përsëritur ka konstatuar shkelje të ligjit dhe të 
ardhura të paligjshme të funksionarëve, por nuk ka një mekanizëm për të kthyer sërish paratë 
e fituara në mënyrë të paligjshme në buxhet, sepse në bazë të kohëzgjatjes së saj, procedura 
ka skaduar. Funksionari  publik të cilit i referohet ky rast, ka parashtruar ankesë në Gjykatën 
Administrative, kundër vendimit të tillë të APK-së, por nuk është ende përfundimtare.  31

Si një prej masave të Planit Dinamik për Kapitullin 23, Agjencia ka përgatitur një analizë të 
rregulloreve që rregullojnë parandalimin e konfliktit të interesit në nivel të administratës 
shtetërore, si përgjigje ndaj problemit të njohur në praktikë që ligje të veçanta rregullojnë 
çështja e konfliktit të interesit është dukshëm e ndryshme në krahasim me ligjin ombrellë për 
Parandalimin e Korrupsionit.  Për më tepër, kjo analizë synon të japë udhëzime se në cilin 32

Veprimet për verifikimin e vendimeve të APK-së për 
shkeljet e Ligjit për parandalimin e korrupsionit në 
Gjykatën Administrative zgjasin deri në dy vjet.

 Instituti Alternativa,Vendimi i ri i APK: Boshkoviq ka shkelur Ligjin për parandalimin e korrupsionit, i 31

disponueshëm në: https://institut-alternativa.org/nova-odluka-ask-boskovic-prekrsio-zakon-o-sprjecavanju-
korupcije/

 Ana Gjurniq, Instituti Alternativa, Në vend të reformës, status quo: Kontrolli i kartelave të pasurisë dhe 32

konflikti i interesave në Mal të Zi, maj 2018, e disponueshme në: https://institut-alternativa.org/umjesto-
reformi-status-quo-kontrola-imovinskih-kartona-i-sukob-interesa-u-crnoj-gori-2/

 12



drejtim duhet të përmirësohet kuadri ligjor që rregullon politikën e parandalimit të konfliktit 
të interesit në nivel të administratës shtetërore, në mënyrë që zbatimi përfundimtar i kësaj 
politike të ndikojë në forcimin e integritetit të administratës shtetërore. Megjithatë, kjo 
analizë është fokusuar vetëm në zgjidhjet që kanë të bëjnë me parandalimin e konfliktit të 
interesit të nëpunësve civilë, duke pasur parasysh se fusha e konfliktit të interesit që lidhet me 
funksionarët publikë tashmë është e rregulluar me Ligjin për Parandalimin e Korrupsionit. 
Kështu, kjo analizë ka shpërfillur problemin për të cilin ishte përgatitur - që Agjencia të  
vendosë ndryshe në raste të caktuara nëse do të përcaktonte ekzistencën e konfliktit të 
interesit në bazë të një rregulloreje të përgjithshme apo të veçantë, të cilën Komisioni 
Evropian vazhdimisht e thekson në raport. 

Disa nga këto probleme në kornizën ligjore për luftën kundër korrupsionit përpiqet t’i zgjidhë 
grupi punues parlamentar për përgatitjen e ndryshimeve në Ligjin për Parandalimin e 
Korrupsionit, i formuar në janar të vitit 2023. Në fund të prillit, Këshilli Kundër Korrupsionit 
solli Projektligjin për ndryshimet në ligjin për parandalimin e korrupsionit,  më pas vijuan 33

konsultimet publike. Projekt-amendamentet parashikojnë, ndër të tjera, ashpërsimin e 
sanksioneve për pjesën më të madhe të shkeljeve të parashikuara nga Ligji, profesionalizimin 
e Këshillit të Agjencisë si organ i shkallës së dytë kompetent, ndër të tjera, qasjen ndaj 
ankesave të bëra kundër vendimeve të Agjencisë, zgjerimin e përkufizimit të funksionarit 
publik tek noterët, ekzekutuesit publikë, por edhe anëtarët e komisioneve për procedurat e 
privatizimit, partneritetet publike-private, dhënien e koncesioneve dhe prokurimeve publike, 
të cilat janë veçanërisht të rrezikshme për korrupsionin. Gjithashtu, për herë të parë, 
parashikohet përcaktimi i të ashtuquajturit "stil jetese" të zyrtarëve publikë dhe monitorimi i 
tyre sipas detyrës zyrtare nga Agjencia. Nga ana tjetër, është e paraparë të lëshohen 
paralajmërime për zyrtarët publikë, që në vend të gjobës t’u kërkohet korrigjimi i devijimeve 
të vogla në deklarimin e të ardhurave dhe pasurisë që nuk pengojnë procesin e verifikimit nga 
Agjencia. Qëllimi i zgjidhjeve të tilla është fokusi në ndjekjen penale të rasteve reale të 
korrupsionit, në vend të "fryrjes së statistikave" të Agjencisë dhe ndëshkimit për "gabimet e 
vogla". Për më tepër, parashikohet edhe mundësia e qasjes së Agjencisë në llogaritë bankare 
të zyrtarëve publikë pa lejen e tyre, ndërsa detyrimi për deklarimin e të ardhurave dhe 
pasurisë vlen edhe për bashkëshortët martesorë ose jashtëmartesorë dhe fëmijët e zyrtarëve 
publikë, pa marrë parasysh nëse jetojnë në familje të përbashkët ose jo.  34

Hetimet financiare dhe Ligji për origjinën e pasurisë 

Për sa i përket hetimeve financiare dhe konfiskimit të pasurisë, pas zgjedhjeve të vitit 2020, 
miratimi i të ashtuquajturit  Ligjit për prejardhjen e pasurisë, u prezantua para publik në tetor 
2021 në formën e ndryshimeve në Ligjin për konfiskimin e pasurisë së fituar me veprimtari 
kriminale. Qëllimi i këtyre ndryshimeve është që të mundësohet konfiskimi i pasurisë si në 
procedurën civile ashtu edhe në atë administrative, sepse deri më tani është mundur të 

 E disponueshme në: https://www.skupstina.me/me/clanci/odrzana-deseta-sjednica-odbora-za-antikorupciju33

 Më shumë rreth ndryshimeve kryesore në prezantimin e Kryetarit të Grupit të Punës dhe Kryetarit të Këshillit 34

Kundër Korrupsionit, e disponueshme në: https://www.youtube.com/watch?v=RXkSMkODVqk

konfiskohet vetëm pasuria e dëshmuar në procedurë penale si rezultat i veprës penale. Nevoja 
për ndryshime ligjore shpjegohet me faktin se metoda e deritanishme e konfiskimit të 
pasurisë, bazuar në gjykimet penale, nuk ka sjellë një përqindje të kënaqshme të konfiskimit 
të pasurisë së fituar përmes krimit të organizuar, madje ka arritur gjithsej 14 vendime 
gjyqësore përfundimtare. Qeveria ka pritur që këtë boshllëk ta kalonte përmes ndryshimeve 
ligjore, të cilat do të mundësonin konfiskimin e pasurisë së cilës nuk mund t’i dihet 
prejardhja, edhe nëse vërtetohet me gjykim përfundimtar se ajo është fituar përmes krimit. 
Megjithatë, sipas raportimeve të mediave, ekspertët e Komisionit Evropian kanë pasur 
kundërshtime të shumta ndaj projektligjit, i cili kryesisht ishte i mendimit se kushtet për 
konfiskimin e pasurisë pa një dënim të mëparshëm nuk janë të mjaftueshme në kuadër të 
respektimit të së drejtës për paprekshmërinë e pasurisë, gjykimin i drejtë, mjetin juridik 
efektiv dhe supozimin i pafajësisë. 
Ekspertët po ashtu theksojnë se rëndësia e hetimit financiar nuk u njoh sa duhet, duke qenë se arsyet 
për të cilat është filluar janë tepër kufizuese për të mundësuar siç duhet përcaktimin e disproporcionit 
midis të ardhurave të ligjshme dhe pasurisë së personit që është subjekt i hetimit: “Kushtet e 
parashikuara për fillimin e hetimit financiar janë shumë kufizuese deri në atë pikë sa vështirë se e 
lejojnë atë të kryhet paralelisht me hetimet penale”.  Në mesin e korrikut 2022, ende nuk është 35

përcaktuar propozimi për ndryshimin e ligjit për konfiskimin e pasurisë së fituar me veprimtari 
kriminale, megjithëse Qeveria e 43-të e shpalli këtë rregullore si prioritet në agjendën e saj. Në mesin 
e korrikut 2022, ende nuk ishte vendosur propozimi për ndryshime në ligjin për konfiskimin e 
pasurisë së fituar përmes veprimtarisë kriminale, megjithëse Qeveria e 43-të e ka cilësuar këtë 
rregullore si prioritet në axhendën e saj. 

Nga ana tjetër, në raportin për punën e prokurorisë dhe të Këshillit Prokurorial për vitin 2021, 
është theksuar se në të ardhmen, në Prokurorinë Speciale të Shtetit, është e nevojshme të 
forcohen edhe më tej kapacitetet profesionale dhe kadrovike të Departamentit për Hetime 
Financiare dhe të shqyrtohet mundësia e specializimit të disa prokurorëve specialë në 
udhëheqjen e hetimeve financiare. Situata është akoma më e keqe në segmentet e tjera të 
gjyqësorit, duke pasur parasysh se në Prokurorinë e Lartë të Shtetit në Podgoricë nuk 
ekzistojnë departamente të veçanta të specializuara për menaxhimin efikas të hetimeve 
financiare dhe krimit financiar. Kohëzgjatja mesatare e hetimeve financiare të përfunduara ka 
qenë 592 ditë, nga të cilat hetimi që zgjati më së paku ishte 29 ditë, ndërsa më së shumti 2180 
ditë, gjë që tregon për zbatimin joefektiv të këtyre hetimeve dhe efikasitetin e 
pamjaftueshëm.  36

 Pobjeda, Pavarësisht qëllimit të mirë ka mjaft arsye për t’u shqetësuar, 8 qershor 2022, e disponueshme në: 35

https://www.portalanalitika.me/clanak/uprkos-dobroj-namjeri-dosta-razloga-za-brigu

 Këshilli prokurorial, Raport mbi punën e Prokurosisë Shtetërore dhe Këshillit prokurorial për vitin 2021, 36

P o d g o r i c ë , e d i s p o n u e s h m e n ë : h t t p s : / / t u z i l a s t v o . m e / s t a t i c / t z s v / d o c /
IZVJESTAJ_O_RADU_TUZILACKOG_SAVJETA_I_DRZAVNOG_TUZILASTVA_ZA_2021._GODINU.pdf

Financimi i partive politike 

Këshilli për Reformën Gjithëpërfshirëse Zgjedhore gjatë vitit 2021 nuk ka paraqitur asnjë 
propozim ligji apo akt tjetër në kuadër të punës së vet. Prandaj, në fund të dhjetorit të po këtij 
viti, Kuvendi ndryshoi Vendimet për themelimin e Këshillit për Reformën 
Gjithëpërfshirëse Zgjedhore dhe zgjati deri më 31 korrik afatin për miratimin dhe 
paraqitjen e propozimeve të akteve që lidhen me reformën e legjislacionit zgjedhor. 
Megjithatë, edhe në këtë afat të zgjatur, Këshilli nuk ka çuar zyrtarisht asnjë akt në procedurë 
parlamentare, kështu që rekomandimet e GRECO-s mbeten të paplotësuara. Këshilli ka 
mbajtur seancën e fundit në janar 2021.  Ndërkohë shumica e re parlamentare është formuar 37

në prill të këtij viti, (deputetët e Partisë Demokratike të Socialistëve (DPS), Partia Socialiste 
Popullore (SNP), Lëvizja Qytetare URA, partitë Boshnjake dhe Socialdemokratët) në fillim 
të majit ka ka votuar shtyrjen e zgjedhjeve lokale në 14 komuna. Me nismën e klubeve 
parlamentare të këtyre partive, është ndryshuar Ligji mbi vetëqeverisjen lokale, me 
arsyetimin se po përpiqen të organizojnë të gjitha zgjedhjet lokale brenda një dite, gjë e cila 
do të racionalizonte procesin zgjedhor. Zgjedhjet janë shtyrë në një afat “të pacaktuar”, 
meqenëse nuk është caktuar një datë e re për mbajtjen e tyre. Ndërkohë, kryetarët komunave 
të Podgoricës dhe Tivarit, të dy nga radhët e PDS-së, janë rizgjedhur në të njëjtat poste deri 
në një afat të pacaktuar. Akoma nuk është bërë e ditur se kur dhe në çfarë kushtesh do të 
mbahen zgjedhjet lokale në Mal të Zi. Prapëseprapë, Agjencia për Parandalimin e 
Korrupsionit ka shprehur se shtyrja e datës së mbajtjes së zgjedhjeve lokale nuk do të thotë 
zhvendosje e fushatës zgjedhore, e cila ka filluar në datat kur janë marrë vendimet fillestare 
për mbajtjen e zgjedhjeve. Prandaj, detyrimet, ndalesat dhe kufizimet për autoritetet 
(detyrimet dhe ndalesat për subjektet politike që do të marrin pjesë në zgjedhje) janë ende të 
vlefshme, gjë që krijon detyrime administrative të rëndësishme e të vazhdueshme për 
subjektet në fjalë, të cilat do të zgjasin për një kohë të pacaktuar dhe nuk kontribuojnë në 
racionalizim.  

Gjyqësori 

Plani dinamik nga viti 2021 ka përfshirë aktivitete të cilat çojnë deri tek përmbushja e 
indikatorëve të përkohshëm nga Kapitulli 23 në pjesën që lidhet me gjyqësorin, me fokus në 
qasjen strategjike ndaj Reformës në Drejtësi, në përputhje me rekomandimet e Komisionit të 
Venecias, emërimet në pozicione kyçe në gjyqësor, racionalizimin e rrjetit gjyqësor, ndjekjen 
penale të krimeve të luftës në gjykata, etj. Megjithëse realizimi i aktiviteteve të përmendura 
më sipër është planifikuar të bëhej në fund të vitit 2021, shumica as sot nuk janë të realizuara 
plotësisht. Këto aktivitete kanë qenë pjesë e Planit të Veprimit dhe kanë adresuar prioritetet 

 RTCG, „Siguroni pajtueshmërinë e plotë të Ligjit për Këshillin Gjyqësor dhe Gjyqtarët me rekomandimet”, 37

mars 2023, e disponueshme në:  
https://www.rtcg.me/vijesti/politika/406690/osigurati-potpunu-uskladjenost-zakona-o-sudskom-savjetu-i-
sudijama-sa-preporukama.html 

kyçe me qëllim përmbushjen e indikatorëve të përkohshëm në kapitujt negociues 23 dhe 24, 
që nga tetori 2022.  38

Qasja strategjike ndaj Reformës në Drejtësi 

Një nga indikatorët kyç në qasjen strategjike ndaj Reformës në Drejtësi është ai i cili i 
referohet zbatimit të strategjisë kombëtare, në mënyrë që me mekanizmat e mbikëqyrjes të 
monitorojë vazhdimisht ndikimin e masave të marra (indikatori i përkohshëm 2 PV për 
kapitullin 23). Për sa i përket përmbushjes së këtij indikatori, Plani Dinamik ka paraparë 
vendosjen e Planit të Veprimit për periudhën 2021-2022 për implementimin e Strategjisë së 
Reformës në Drejtësi 2019-2022, të cilin Qeveria e Malit të Zi e ka sjellë në dhjetor 2021.  39

Vlen të përmendet se ky PV ka përfshirë një pjesë të aktiviteteve, realizimi i të cilave kishte 
filluar apo përfunduar para se PV të miratohej, për shkak të rëndësisë që kishin në matjen e 
shkallës së realizimit të synimeve. Këshilli për monitorimin e zbatimit të Strategjisë ka 
përgatitur raportin vjetor rreth zbatimit të Planit të Veprimit për vitin 2021. Gjatë diskutimit 
deklaroi se shkalla e realizimit të aktiviteteve nuk është në nivel të kënaqshëm.  Nga gjithsej 40

21 aktivitete të planifikuara për vitin 2021, 12 prej tyre janë realizuar (57%), dy prej tyre janë 
realizuar pjesërisht (10%), ndërsa shtatë prej tyre nuk janë realizuar aspak(33%). Numri më i 
madh i aktiviteteve të parealizuara kanë të bëjnë me synimin strategjik 2, forcimin e 
efikasitetit të gjyqësorit, ndërsa në kuadër të synimit strategjik 3, gjyqësorin malazez si pjesë 
e gjyqësorit evropian, nuk është realizuar asnjë aktivitet.  Raporti për realizimin e PV-së në 41

lidhje me vitin 2022 ende nuk është i disponueshëm për publikun, kështu që nuk dihet shkalla 
e realizimit të aktiviteteve të planifikuara. Me Programin e anëtarësimit të Malit të Zi në 
Bashkimin Evropian 2023-2024 (PPCG), është planifikuar të miratohet një Strategji e re e 
Reformës në Drejtësi për periudhën 2024-2026, me një Plan Veprimi për zbatimin e 
Strategjisë së Reformës në Drejtësi për vitin 2024- 2025. Ky aktivitet është planifikuar për 
tremujorin e fundit të vitit 2023. 

Sa i përket qasjes strategjike, Plani i Veprimit për Adresimin e Prioriteteve Kyçe ka paraparë 
edhe zbatimin e Strategjisë TIK të Gjyqësorit, pra realizimin e Programit për Zhvillimin e 
Teknologjive të Informacionit dhe Komunikimit të Gjyqësorit 2021-2023. 

 Vijesti, U zgjodhën anëtarët e Këshillit Prokurorial, dhjetor 2021, e disponueshme në: https://www.vijesti.me/38

vijesti/politika/583154/izabrani-clanovi-tuzilackog-savjeta 

 Indikatori i përkohshëm 4 – Mali i Zi vendos një bilanc fillestar të rezultateve të arritura në emërimin e 39

gjyqtarëve dhe prokurorëve në instancat më të larta në bazë të një procedure transparente dhe të bazuar në 
merita dhe pragje të konsiderueshme të shumicës ku është i përfshirë edhe Parlamenti  
Indikatori i përkohshëm 6 - Mali i Zi vendos një bilanc fillestar të rezultateve të arritura në zbatimin e një 
sistemi të drejtë dhe transparent të përparimit të gjyqtarëve dhe prokurorëve bazuar në vlerësimin periodik të 
performancës profesionale (duke përfshirë edhe nivelin e lartë).

 Vijesti, Maja Jovanoviqin mund ta ruajnë vetëm në gjendje të jashtë zakonshme, dhjetor 2022, e 40

disponueshme në: https://www.vijesti.me/vijesti/crna-hronika/636607/samo-vanredno-mogu-sacuvati-maju-
jovanovic 

 Vijesti, Komisioni legjislativ nuk i ka përkrahur ndryshimet në Ligjin për Prokurorinë e Shtetit , shkurt 2023, 41

e disponueshme në: https://www.vijesti.me/vijesti/politika/641717/zakonodavni-odbor-nije-podrzao-izmjene-
zakona-o-drzavnom-tuzilastvu 

Sipas Raportit të Ministrisë së Drejtësisë për vitin 2022, nga gjithsej 16 aktivitete të 
parashikuara për vitin 2022 nga Programi  TIK, 9 janë realizuar, 6 nuk janë realizuar, ndërsa 
një prej aktiviteteve është realizuar pjesërisht. Në prill të vitit 2023 ka përfunduar projekti për 
zhvillimin dhe implementimin e sistemit të ri të informacionit të Ministrisë së Drejtësisë, i 
cili është një nga aktivitetet e Programit TIK.  42

Miratimi i Strategjisë së re për zhvillimin e teknologjive të informacionit dhe komunikimit të 
gjyqësorit 2024-2027, me Planin e Veprimit për periudhën 2024-2025, është planifikuar në 
Planin e anëtarësimit të Malit të Zi për tremujorin e fundit të këtij viti.  

Adresimi i rekomandimeve të Komisionit të Venecias 

Një nga aktivitetet e parapara me Planin Dinamik lidhej me përpilimin e analizës së 
përmbushjes së rekomandimeve të Komisionit të Venecias, e cila i përshtatet indikatorit 3, 
d.m.th. Mali i Zi zbaton ndryshimet kushtetuese në përputhje me rekomandimet e Komisionit 
të Venecias dhe standardet dhe praktikat më të mira, dhe në përputhje me to miraton 
legjislacionin dytësor. Në planin e veprimit me prioritetet kyçe të tetorit 2022 renditet heqja e 
pjesëmarrjes sipas detyrës zyrtare të Ministrit të Drejtësisë në Këshillin Gjyqësor, si dhe 
emërimi i një anëtari tjetër nga radhët e juristëve të dalluar të Këshillit të Prokurorisë të 
propozuar nga ligjvënësit dhe komuniteti shkencor. Për të arritur prioritetin e parë, janë të 
nevojshme ndryshimet në nenin 127 dhe amendamentin VIII të Kushtetutës së Malit të Zi në 
pjesën që i referohet pjesëmarrjes së ministrit përgjegjës për çështjet gjyqësore në Këshillin 
Gjyqësor. Duhet theksuar se në periudhën paraprake është punuar në hartimin e Ligjit për 
ndryshimin e Ligjit për Këshillin Gjyqësor dhe Gjyqtarët, i cili mes tjerash parasheh 
ndryshime në përbërjen dhe zgjedhjen e anëtarëve të Këshillit Gjyqësor, përzgjedhjen e 
kandidatëve për gjyqtarë, gjyqtarët dhe kryetarët e gjykatave, procedurat e vlerësimit dhe 
përcaktimin e përgjegjësisë së gjyqtarëve, formulimin e kundërvajtjeve disiplinor etj. Duke 
qenë se përmbushja e rekomandimeve të Komisionit të Venecias dhe GRECO-s (Grupi i 
Shteteve kundër Korrupsionit) lidhur me anëtarësimin e Ministrit të Drejtësisë në Këshillin 
Gjyqësor mund të arrihet vetëm nëpërmjet ndryshimeve kushtetuese, të cilat kërkojnë një 
shumicë të cilësuar në Kuvend, nuk mund të mbulohej nga ndryshimet ligjore në fjalë. 
Komisioni i Venecias dha një opinion mbi Projekt-amendamentet e Ligjit për Këshillin 
Gjyqësor dhe Gjyqtarët në dhjetor 2022, me një vlerësim të përgjithshëm pozitiv në lidhje me 
draftin, ku u bënë rekomandime në lidhje me ndryshimet e propozuara. Komisioni i Venecias 
iu referua edhe anëtarësimit të Ministrit të Drejtësisë në Këshillin Gjyqësor, duke deklaruar 
se, në parim, prania e anëtarëve të pushtetit ekzekutiv nuk cenon në vetvete pavarësinë e 
Këshillit Gjyqësor dhe se mund të lehtësojë dialogun. mes aktorëve të ndryshëm në sistem, 
por edhe që duhet pasur parasysh se përfshirja e anëtarëve të Këshillit Gjyqësor sipas detyrës 
zyrtare rrit rrezikun e ndikimit të shumicës politike. Përveç kësaj, Gjykata e Lartë vëren se 
gjatë zbatimit të parimeve të përgjithshme, duhet të merren parasysh edhe rrethanat e veçanta, 
dhe se në rastin e Malit të Zi, Gjykata e Lartë merr parasysh rekomandimet e GRECO-s.  43

 Vijesti, Begoviq: Me punë deri tek rezultati, shkurt 2023, e disponueshme në: https://www.vijesti.me/vijesti/42

crna-hronika/642494/begovic-radom-do-rezultata 

 Vijesti, Maja Jovanoviq propozimi i KP  për Prokurorin e Lartë të Shtetit, prill 2023,  e disponueshme në 43

https://www.vijesti.me/vijesti/drustvo/652050/maja-jovanovic-predlog-ts-za-vrhovnog-drzavnog-tuzioca 

Pas rishikimit të draftit, Ministria e Drejtësisë i kërkoi Komisionit të Venecias një opinion 
pasues në shkurt 2023. Një muaj më vonë, Komisioni i Venecias e ka përgëzuar për qasjen 
dhe rikonsultimin përpara finalizimit të ndryshimeve, ka përsëritur vlerësimin pozitiv për 
projektligjin, por edhe apostrofoi disa elementë për të garantuar respektimin e plotë të 
rekomandimeve të KV.  44

Në lidhje me rekomandimin e dytë të Komisionit të Venecias, i cili njihet si prioritet nga 
Plani i Veprimit për adresimin e prioriteteve kyçe të kapitullit 23, si aktivitet përmendet 
zgjedhja e Këshillit Prokurorial, e që në fakt është realizuar në vitin 2022, Konkretisht, 
ndryshimet në Ligjin për Prokurorinë e Shtetit nga viti 2021 i referoheshin edhe ndryshimit të 
përbërjes së Këshillit Prokurorial, e rrjedhimisht edhe ndërprerjes së mandatit të përbërjes së 
atëhershme të Këshillit Prokurorial. Më pas, sipas mendimit të tij, Komisioni i Venecias 
shprehu shqetësimin se ndërprerja e mandatit të anëtarëve të atëhershëm mund të 
përfaqësonte shkelje të pavarësisë së atij organi.   Nga ana tjetër, ndryshimet në ligj çuan në 45

përmbushjen e rekomandimit të mëparshëm të Komisionit të Venecias, të cilat kishin të bënin 
me emërimin e anëtarëve të këshillit nga radhët e avokatëve të dalluar. Në janar 2022 u mbajt 
seanca konstituive e KP me një përbërje të re prej 11 anëtarësh, pesë përfaqësues të 
organizatës së prokurorisë, pesë përfaqësues nga radhët e juristëve, njëri prej të cilëve është 
përfaqësues i sektorit joqeveritar dhe tjetri përfaqësues i Ministrisë së Drejtësisë.  46

Emërimet në postet kyçe në gjyqësor 

Në periudhën nga viti 2021 e deri më tani, është arritur njëfarë progresi sa i përket emërimit 
të pozitave kyçe në gjyqësor. Megjithatë, ka ende disa institucione në gjendjen e “ushtruesit 
të detyrës”, që ose nuk janë të mbushura plotësisht, ndërsa për disa ka përfunduar procedura 
ligjore deri në pjesën e zgjedhjeve, për të cilën është përgjegjës Parlamenti i Malit të Zi. 
Emërimet në gjyqësor janë parakusht për përmbushjen e indikatorëve të përkohshëm 4 dhe 6 
nga Plani i Veprimit për kapitullin 23.     47

• Këshilli Prokurorial dhe Prokuroria e Lartë e Shtetit  

Pas zgjedhjes së anëtarëve të Këshillit Prokurorial nga radhët e juristëve të dalluar dhe 
përfaqësuesve të sektorit joqeveritar në dhjetor 2021, ka përfunduar procedura për zgjedhjen 

 Portali analitika, Këshilli e shtyu deklaratën rreth tre kandidatëve për Këshillin Gjyqësor deri kur të shfaqen 44

përfaqësuesit e opozitës, prill 2023, e disponueshme në: https://www.portalanalitika.me/clanak/odbor-odlozio-
izjasnjenje-o-tri-kandidata-za-sudski-savjet-dok-se-ne-pojave-predstavnici-opozicije 

 Kolektiv, Partitë e pakicave ende pa marrëveshje për mbështetjen e kandidatit të katërt për gjyqtar të Gjykatës 45

Kushtetuese, shkurt 2023, e disponueshme në: https://kolektiv.me/216858/manjinske-partije-jos-bez-dogovora-
o-podrsci-cetvrtom-kandidatu-za-sudiju-ustavnog-suda 

 Vijesti, Gjykata Kushtetuese mbetet partiake, februar 2023, e disponueshme në,: https://www.vijesti.me/46

vijesti/politika/641748/ustavni-sud-ostaje-partijski 

 Zëri i Amerikës, Gjykata Kushtetuese nuk e vlerësoi kushtetutshmërinë e Dekretit të Gjukanoviqit për 47

shpërnbërjen e Kuvendit,  prill 2023, e disponueshme në,: https://www.glasamerike.net/a/balkan-crna-gora-
ustavni-sud-djukanovic-odluka-ukaz-skupstina-izbori/7040501.html 

e Këshillit të ri Prokurorial me përbërje të plotë. Në shkurt të vitit 2022, Këshilli i 
Prokurorisë zgjodhi prokuroren e shtetit Maja Jovanoviq si ushtruese të detyrës së prokurores 
së lartë të shtetit për një periudhë gjashtëmujore. Asaj i është zgjatur mandati si ushtruese e 
detyrës edhe për gjashtë muaj të tjerë. Këshilli Prokurorial, me propozimin e Prokurorisë së 
Lartë të Shtetit zgjodhi kryeprokurorin special, Vlladimir Novoviq, në mars të vitit 2022. 

Në dhjetor të vitit 2022, Këshilli Prokurorial, pa njoftuar publikun, as anëtarët që nuk morën 
pjesë në seancë, vendosi t'i dërgojë iniciativën Këshillit për Sistemin Politik të Gjyqësorit dhe 
Administratën Publike dhe të propozojë ndryshime në Ligjin mbi Prokurorinë e Shtetit, e cila 
do t'ia zgjaste mandatin e ushtruesit të detyrës deri në zgjedhjen e plotë të Prokurorit të Lartë 
të Shtetit.  Në janar 2023, e njëjta iniciativë për shqyrtimin urgjent të ndryshimeve të 48

propozuara, me qëllim fshirjen e kufizimit që nuk lejon të njëjtin person të jetë ushtrues 
detyre si Prokuror i Lartë i Shtetit dy herë me rresht, i është drejtuar Qeverisë. Ky veprim u 
kritikua nga anëtari i Këshillit Prokurorial nga radhët e OJQ-ve, si dhe nga Aksioni për të 
Drejtat e Njeriut, i cili ka vite që ndjek punën e prokurorisë. Qeveria ka bërë propozime për 
ndryshime në Ligjin mbi Prokurorinë e Shtetit dhe i ka dërguar në Parlament, por ky 
propozim nuk ka kaluar në Këshillin Legjislativ të Parlamentit.  49

  
Ndërkohë, Këshilli Prokurorial ka shpallur thirrje publike për ushtrues detyre si Prokuror i 
Lartë Shtetëror, në të cilën kanë aplikuar avokati Millorad Mishko Markoviq dhe prokurorja 
speciale Sanja Joviçeviq. Meqenëse kandidatët e lartpërmendur nuk morën shumicën e 
nevojshme të votave, KP zgjodhi Tatjana Begoviqin nga lista e prokurorëve. Po të njëjtën 
ditë, Begoviq ka dhënë dorëheqjen si anëtare e Këshillit Prokurorial. Pas kësaj seanca është 
ndërprerë zyrtarisht dhe është caktuar një e re, në të cilën ajo është propozuar dhe zgjedhur 
për të marrë mandatin si ushtruese të detyrës. Ligji parasheh që anëtari i KP nga radhët e 
prokurorëve të shtetit nuk mund të zgjidhet në postin e drejtuesit apo të përparojë gjatë 
mandatit në KP, e që ishte arsye se pse anëtari i Këshillit Prokurorial nga radhët e OJQ-ve 
abstenoi gjatë votimit.  50

Njëkohësisht me zgjidhjen e çështjes së ushtruesit të detyrës, Këshilli Prokurorial ka iniciuar 
procedurën e rregullt dhe ka shpallur konkurs publik për Prokurorin e Lartë të Shtetit në 
fillim të janarit 2023, në të cilin kanë aplikuar tre kandidatë (ish ushtruesja e detyrës Maja 
Jovaniq, juristi Millorad Mishko Markoviq dhe gjykatësja Suzana Mugosha). Dy muaj e 

 DAN, SHBA: Zgjidheni gjyqtarin e katërt të Gjykatës Kushtetuese, mars 2023, e disponueshme në https://48

www.dan.co.me/vijesti/politika/sad-izabrati-i-cetvrtog-sudiju-ustavnog-suda-vanredni-izbori-jedini-put-za-
rjesenje-krize-5164303  

Pobjeda, Popa: Zhbllokimi i Gjykatës Kushtetuese nuk mjafton, të zgjidhet gjyqtari i katërt, mars 2023, e 
disponueshme në: https://www.pobjeda.me/clanak/popa-izbor-troje-sudija-je-ogroman-ali-nedovoljan-korak  
HRA, Zgjedhja e kandidatit të katërt është e nevojshme për një Gjykatë Kushtetuese efektive, shkurt 2023, e 
disponueshme në https://www.hraction.org/2023/02/28/izbor-cetvrtog-kandidata-neophodan-za-djelotvoran-
ustavni-sud/ 

 DAN, Mlladen Gërdiniq u zgjodh kryetar  i Gjykatës Ekonomike, prill 2023, e disponueshme në: https://49

www.dan.co.me/vijesti/drustvo/za-predsjednika-privrednog-suda-izabran-mladen-grdinic-5170566 

 Vijesti:Vendimi i Këshillit Gjyqësor: Janë zgjedhur 11 gjyqtarë të Gjykatës së Lartë, mars 2022, e 50

disponueshme në: https://www.vijesti.me/vijesti/drustvo/593694/odluka-sudskog-savjeta-izabrano-11-sudija-
vrhovnog-suda 

gjysmë më vonë, Këshilli Prokurorial ka zhvilluar intervista me kandidatët. Në seancën e 
mbajtur më 12 prill mori vendim që të propozojë në Kuvend Maja Jovanoviqin si Prokurore  

të Lartë të Shtetit.  Vendimi përfundimtar për zgjedhjen e Prokurorit të Lartë të Shtetit do të 51

merret nga deputetët, të cilëve u duhen dy të tretat në Kuvend në mënyrë që të zgjidhen. 

• Këshilli Gjyqësor  

Parlamenti i Malit të Zi ka vite që nuk është në gjendje të kompletojë Këshillin Gjyqësor, i 
cili ka përfshirë juristë të dalluar që nga viti 2014, mandati i të cilëve skadoi në vitin 2018, 
por vazhdojnë të ushtojnë detyrën deri në zgjedhjen dhe shpalljen e anëtarëve të rinj nga 
radhët e juristëve të dalluar për shkak të mekanizmit të përkohshëm për zhbllokimin e futur 
në vitin 2018. Në qershor 2022, Konferenca e Gjyqtarëve zgjodhi katër anëtarë të rinj të 
Këshillit Gjyqësor nga radhët e gjyqtarëve me mandate katërvjeçare. 
Nga ana tjetër, në shtator të vitit 2022, Parlamenti i Malit të Zi zgjodhi vetëm një nga katër 
kandidatët e propozuar për anëtarë të Këshillit Gjyqësor nga radhët e juristëve të dalluar, 
gjatë votimit të dytë, i cili kërkonte shumicën prej tre të pestave. Kjo u parapri nga raundi i 
parë i votimit në gusht 2022, kur asnjë nga katër kandidatët e propozuar nuk mori shumicën 
prej dy të tretave. Në dhjetor 2022, Këshilli i Sistemit Politik dhe Gjyqësorit shpalli thirrje 
publike për tre anëtarët e mbetur nga radhët e juristëve të shquar. Edhe pse kanë përfunduar 
seancat konsultative të 11 kandidatëve në shkurt 2023, Këshilli nuk ka propozuar ende tre 
kandidatë në Kuvend.  52

• Zgjedhja e gjykatësve të Gjykatës Kushtetuese 

Gjykata Kushtetuese ka qenë e bllokuar që nga shtatori i vitit 2022, sepse nuk kishte tre nga 
shtatë gjyqtarët, pra nuk kishte kuorum për të vendosur mbi ankesat kushtetuese. Në shkurt të 
vitit 2023, Parlamenti i Malit të Zi zgjodhi tre nga katër gjyqtarët e Gjykatës Kushtetuese, 
pasi pesë ciklet e mëparshme të përzgjedhjeve të gjyqtarëve dështuan për shkak të mungesës 
së marrëveshjes politike midis shumicës parlamentare dhe opozitës. Zgjedhjet u paraprinë 
nga presioni i fortë ndërkombëtar, duke konsideruar se mosfunksionimi i gjykatës çoi në një 
krizë institucionale. Fakti që partitë politike të pakicave nuk mund të binin dakord është 
arsyeja pse një kandidat i katërt nuk u zgjodh. Sipas marrëveshjes politike, ai duhet t’i 
përkasë popujve pakicë.   53

 Pobjeda, Votimi i fshehtë u përsërit dy herë, Vuçkoviq pa dy të tretat e shumicës, janar 2023, e disponueshme 51

në https://www.pobjeda.me/clanak/dva-puta-ponovljeno-tajno-glasanje-vuckovic-bez-dvotrecinske-vecine 

 Kolektiv, partitë e pakicave ende pa marrëveshje për mbështetjen e kandidatit të katërt për gjyqtar të Gjykatës 52

Kushtetuese, shkurt 2023, në dispozicion në: https://kolektiv.me/216858/manjinske-partije-jos-bez-dogovora-o-
podrsci -cetvrtom- kandidat-per-gjyqtar-e-gjykates-kushtetuese

 Vijesti, Gjykata Kushtetuese mbetet partiake, februar 2023, e disponueshme në,: https://www.vijesti.me/53

vijesti/politika/641748/ustavni-sud-ostaje-partijski

Zgjedhja e anëtarëve të Gjykatës Kushtetuese u pasua jo vetëm nga numërimi partiak, por 
edhe nga ai kombëtar, pasi gjatë intervistës në Parlament, të gjithë kandidatët deklaruan 
kombësinë e tyre.    54

Propozimi për zgjedhjen e gjyqtarit të katërt të Gjykatës Kushtetuese është ende në procedurë 
parlamentare dhe zgjedhja e tij kërkon mbështetjen e tre të pestave të deputetëve. Përderisa 
nuk zgjidhet, Gjykatës Kushtetuese do t’i duhet të nisë një procedurë të re për të zgjedhur 
gjyqtarin që mungon. Edhe pse Gjykata Kushtetuese është  zhbllokuar, një numër çift 
gjyqtarësh dhe votat e ndara nuk sigurojnë që në çdo rast të merren vendime dhe të arrihet 
shumica e kërkuar për vendimmarrje. Shembulli i parë i këtij lloji është mungesa e vendimit 
për kushtetutshmërinë e Dekretit të Presidentit për shpërbërjen e Kuvendit, pasi tre gjyqtarë 
votuan se ishte një akt juridik individual, ndërsa tre votuan kundër.   55

Komuniteti ndërkombëtar, por edhe sektori civil, kanë thënë se zhbllokimi Gjykatës 
Kushtetuese nuk mjafton dhe se funksionaliteti i këtij institucioni është i domosdoshëm, ashtu 
siç është edhe zgjedhja e gjyqtarit të shtatë.     56

Në prill të vitit 2023 u zgjodh Kryetari i Gjykatës Ekonomike, meqë ky post ishte bosh për 
gati një vit, që kur Kryetari i atëhershëm i Gjykatës Administrative u hoq nga detyra për 
shkak të arrestimit dhe procedimit penal në maj 2022.    57

Duhet theksuar gjithashtu se në mars të vitit 2022, u zgjodhën 11 gjyqtarë të Gjykatës së 
Lartë, si dhe gjashtë gjyqtarë të Gjykatës së Apelit. Gjykata e Lartë më parë u përball me 
probleme të stafit në vitin 2021, kur gjashtë gjyqtarë të asaj gjykate humbën vendin e punës, 
sepse plotësonin kushtet ligjore për pension.    58

Gjykata e Lartë ende nuk ka udhëheqës me mandat të plotë, pasi presidentja në detyrë e 
Gjykatës së Lartë, Vesna Vuçkoviq nuk u propozua për këtë post për shkak të votave të 
pamjaftueshme nga ana e Mbledhja së Përgjithshme të Gjykatës së Lartë. Ajo ishte kandidatja 
e vetme që aplikoi në njoftimin publik në nëntor 2022.    59

 Zëri i Amerikës, Gjykata Kushtetuese nuk e vlerësoi kushtetutshmërinë e Dekretit të Gjukanoviqit për 54

shpërnbërjen e Kuvendit,  prill 2023, e disponueshme në,: https://www.glasamerike.net/a/balkan-crna-gora-
ustavni-sud-djukanovic-odluka-ukaz-skupstina-izbori/7040501.html

 DAN, SHBA: Zgjidheni gjyqtarin e katërt të Gjykatës Kushtetuese, mars 2023, e disponueshme në https://55

www.dan.co.me/vijesti/politika/sad-izabrati-i-cetvrtog-sudiju-ustavnog-suda-vanredni-izbori-jedini-put-za-
rjesenje-krize-5164303

 DAN, Mlladen Gërdiniq u zgjodh kryetar  i Gjykatës Komerciale, prill 2023, e disponueshme në: https://56

www.dan.co.me/vijesti/drustvo/za-predsjednika-privrednog-suda-izabran-mladen-grdinic-5170566

 Portal Analitika, Gjykata e Lartë ka konfirmuar aktakuzën ndaj Vesna Medenicës, shkurt 2023, e 57

disponueshme në: https://www.portalanalitika.me/clanak/visi-sud-potvrdio-optuznicu-protiv-vesne-medenice 

 Pobjeda, Votimi i fshehtë u përsërit dy herë, Vuçkoviq pa dy të tretat e shumicës, janar 2023, e disponueshme 58

në https://www.pobjeda.me/clanak/dva-puta-ponovljeno-tajno-glasanje-vuckovic-bez-dvotrecinske-vecine

 Indikatori i përkohshëm 14 thotë: "Mali i Zi vazhdon të zbatojë racionalizimin e rrjetit gjyqësor." Mali i Zi 59

është duke përfunduar një analizë të re të nevojave, e cila është baza për miratimin e hapave të radhës në 
racionalizim, të cilat duhet të çojnë në mbylljen e të gjitha gjykatave të vogla jo praktike”.

Racionalizimi i rrjetit gjyqësor 

Racionalizimi i rrjetit gjyqësor është një nga aspektet kyçe në pjesën që ka të bëjë me 
gjyqësorin dhe specifikohet përmes indikatorit të përkohshëm 14  të Planit të Veprimit 60

për Kapitullin 23.  
Në periudhën e mëparshme, Mali i Zi miratoi disa plane racionalizimi, të cilat u paraprinë 
nga analizat mbi nevojat e racionalizimit. Një nga aktivitetet e parapara në Strategjinë e 
fundit të Reformës në Drejtësi është zhvillimi i Planit të Racionalizimit të Rrjetit Gjyqësor 
(planifikuar për tremujorin e katërt të vitit 2022). Për realizimin e këtij aktiviteti, Ministria e 
Drejtësisë, me ndihmën e ekspertit ndërkombëtar, në vitin 2020 përgatiti Analizën e nevojës 
për racionalizimin e rrjetit gjyqësor të organeve gjyqësore.  61

Megjithatë, duke qenë se pas analizës, ndodhën rrethana që ndikuan në efikasitetin e punës së 
gjyqësorit (pandemia, greva e avokatëve, ndryshimet e personelit në gjyqësor), u shqyrtua kjo 
Analizë e cila ishte një nga aktivitetet që parasheh Plani Dinamik.  Auditimi i Analizës u 
krye në shtator 2022, po ashtu me ndihmën e ekspertëve. Më pas, në korrik 2022, u formua 
një ekip pune, i cili, bazuar në analizë, zhvilloi Propozimin e Planit për Racionalizimin e 
Rrjetit Gjyqësor. Megjithatë, ky propozim ka shkaktuar reagime si nga komunat, ashtu edhe 
nga autoritetet gjyqësore në qytetet e vogla. Pikërisht, propozimi i Planit është planifikuar të 
mbyllë gjykatat bazë në Kollashin, Danillovgrad, Plavë dhe Zhablak dhe t’i bashkojë ato me 
gjykatat e qyteteve të mëdha në afërsi.  
I pari që tërhoqi vëmendjen e publikut në lidhje me këtë çështje ishte Kryetari i Komunës së 
Kollashinit, i cili shprehu shqetësimin për heqjen e mundshme të gjykatës dhe kërkoi 
shqyrtim të kujdesshëm të situatës. Kjo ngjarje u pasua me një paralajmërim nga drejtuesja e 
Prokurorisë Themelore të Shtetit në atë qytet.  Ajo theksoi se me heqjen e gjyqit padyshim 62

që do të vinte deri tek heqja e Prokurorisë Themelore.  
Nga ana tjetër, Ministria e Drejtësisë tha se ky plan është ende në formën e një propozimi, 
është dërguar për konsultime të brendshme në Gjykatën e Lartë të Malit të Zi dhe se pas 
këtyre konsultimeve, hartimi i Planit do të vazhdojë, e më pas do të kryhet procedura e 
dëgjesës publike.  Plani i racionalizimit aktualisht nuk është i disponueshëm për publikun. 63

 Ministria e Drejtësisë, Analiza e racionalizimit të rrjetit gjyqësor, tetor 2020, e disponueshme në: https://60

www.gov.me/dokumenta/273215a3-10ab-409b-991c-8dfa652ddbb1

  Vijesti, Anëtarësimi në BE po i zhduk një shekull e gjysmë Gjyqit të Kollashinit?, prill 2023, e disponueshme 61

në: https://www.vijesti.me/vijesti/drustvo/653506/pristupanje-eu-gasi-vijek-i-po-kolasinskog-sudstva

 Dnevno, Nga Ministria e Drejtësisë për gazetën Dnevno: Vendimi përfundimtar për anulimin nuk është marrë ende nga 62

gjykata, prill 2023, e disponueshme në : https://dnevno.me/Dru%C5%A1tvo/-/iz-ministarstva-pravde-za-dnevno-
jos-nije-donijeta-konacna-odluka-o-ukidanju-bilo-kog-suda-12-04-2023-14-49-36

 Universal Declaration of Human Rights, Unated Nation63

Procedimi i krimeve të luftës në gjykatat e vendit 

Një nga ankesat e Komisionit Evropian lidhet pikërisht me hetimin dhe gjykimin e rasteve të 
krimeve të luftës. Një nga arsyet e mungesës së rezultateve në këtë pjesë janë pengesat ligjore 
që lidhen me përdorimin e provave specifike tashmë të paraqitura para gjykatës 
ndërkombëtare. Shqyrtimi i nevojës për ndryshimin e kuadrit normativ drejt mundësimit të 
përdorimit të provave të siguruara nga Gjykata Penale Ndërkombëtare për ish-Jugosllavinë në 
procedurat para gjykatave në Mal të Zi është një nga aktivitetet e parashikuara nga Plani 
Dinamik, i cili u përsërit në Planin e Veprimit për adresimin e prioriteteve kyçe. Ky aktivitet 
është i lidhur me indikatorin e përkohshëm 19 dhe ka të bëjë me zgjidhjen e pavarur të 
rasteve të krimeve të luftës, bazuar në dosjen e siguruar nga Mekanizmi Ndërkombëtar 
Rezidual. Në këtë drejtim, është e nevojshme të ndryshohet Kodi i Procedurës Penale në 
përputhje me rekomandimet e Mekanizmit Ndërkombëtar Rezidual për Gjykatat Penale. 
Projektligji për ndryshimet në Kodin e Procedurës Penale, i cili përfshinte dispozita në lidhje 
me përdorimin e këtyre provave u përgatit dhe u dërgua në Komisionin Evropian për të marrë 
opinionin e tyre në dhjetor 2022. Miratimi i Ligjit për ndryshimet në Kodin Penal është 
planifikuar për tremujorin e dytë të vitit 2023. 

Procesi i vetingut mbi gjyqësorin 

Ministria e Drejtësisë po shqyrton futjen e procesit të vetingut, që nënkupton vlerësimin e 
pasurisë në pronësi të gjyqtarëve dhe prokurorëve, familjarëve të tyre, verifikimin e lidhjeve 
të mundshme me krimin, vlerësimin e kualifikimeve profesionale, me qëllim që të 
përcaktohet përgjegjësia e gjyqtarëve dhe prokurorëve të shtetit që kanë kryer funksionet e 
tyre në mënyrë joprofesionale dhe të pandërgjegjshme në periudhën e mëparshme. Ministria e 
Drejtësisë tha se kjo iniciativë u krijua pas shqyrtimit të situatës së gjatë në gjyqësorin e 
Malit të Zi dhe fillimit të procedimeve penale kundër bartësve më të lartë të funksioneve 
gjyqësore, raporteve negative të partnerëve evropianë dhe sektorit joqeveritar.   64

Në vitin 2022, ish-kryetarja e Gjykatës Supreme, Vesna Medenica, u arrestua për krijimin e 
organizatës kriminale dhe për shpërdorim detyre, ndërsa Kryetari i Gjykatës Ekonomike, 
Bllazho Jovaniq, u arrestua nën akuzat se ishte organizator i një bande kriminale dhe për 
shpërdorim detyre. Në shkurt 2023, Gjykata Supreme konfirmoi paditë kundër Medenicës 
dhe Jovaniqit.   65

Në dhjetor 2022, prokurori special Sasha Çagjenoviq u arrestua i dyshuar si anëtar i një 
organizate kriminale.    66

 www.ujn.gov.me/wp-content/uploads/2015/03/AP23-CG.pdf  64

 www.ombudsman.co.me/docs/1652269181_final_izvjestaj_05052022.pdf 65

 Ligji për Mbrojtjen nga Dhuna në Familje(“Fleta zyrtare e MZ”, nr, 46/10 i 40/11)66

 23



Në dhjetor të vitit 2022, Ministria e Drejtësisë nxori një vendim për themelimin e Ekipit 
Punues për përgatitjen e Analizës së krijimit të kushteve për futjen e procesit të vetingut 
në gjyqësor, të përbërë nga përfaqësues të Ministrisë së Drejtësisë, Gjykatës Supreme të 
Malit të Zi, Prokurorisë së Lartë të Shtetit të Malit të Zi, Këshillit Gjyqësor, Këshillit 
Prokurorial, Shoqatës së Gjyqtarëve të Malit të Zi, Shoqatës së Prokurorëve të Shtetit të Malit 
të Zi, Parlamentit të Malit të Zi, Qeverisë së Malit të Zi, Zyrës së Përfaqësuesit të Malit të Zi 
në Gjykatën Evropiane të të Drejtave të Njeriut dhe Agjencisë për Parandalimin e 
Korrupsionit. 
Ekipi i punës ka në përbërje edhe përfaqësuesen e sektorit jo-qeveritar, e cila është e vetmja e 
propozuar nga sektori jo-qeveritar, pas thirrjes së vazhdueshme për përfaqësues nga OJQ-të. 

   67

Detyra e Ekipit të Punës është të përgatisë në mënyrë sistematike dhe gjithëpërfshirëse 
Analizën e krijimit të kushteve për futjen e procesit të vetingut në gjyqësor, me shqyrtimin e 
përvojave të vendeve në të cilat tashmë është aplikuar ky proces. Qëllimi është eliminimi i 
dyshimeve të qytetarëve për punën e gjyqtarëve dhe prokurorëve të shtetit dhe përmirësimi i 
sundimit të  ligjit në Mal të Zi. Sipas informacioneve në dispozicion, në janar 2023 u mbajt 
mbledhja e ekipit të punës për të shqyrtuar në fazën e parë kuadrin aktual kushtetues dhe 
legjislativ që lidhet me statusin e gjyqtarëve dhe prokurorëve të shtetit dhe sistemin e 
llogaridhënies së tyre, si dhe standardet ndërkombëtare dhe përvojat e krahasueshme të 
vendeve që tashmë e kanë kryer këtë proces.  Në shkurt 2023, Qendra Kërkimore e 68

Parlamentit të Malit të Zi ka përgatitur një raport krahasues të procesit të vetingut në 
gjyqësor.  Sipas informacioneve të disponueshme, në janar të vitit 2023 është mbajtur një 69

mbledhje e ekipit punues.  

  

Të drejtat themelore 

Të drejtat themelore paraqesin bazat e lirisë dhe dinjitetit të njeriut, prandaj ato janë themeli 
kyç i një shteti demokratik dhe i të drejtave të individit. Në pamje të parë, nuk duket se ka 
ndonjë ndryshim midis të drejtave themelore dhe atyre të njeriut. Megjithatë, një nga dallimet 
themelore është se të drejtat themelore janë kombëtare dhe të thurura në Kushtetutën e një 
shteti të caktuar, ndërsa të drejtat e njeriut janë universale dhe kanë karakter të përgjithshëm. 
Në këtë kuptim, shtrirja e të drejtave themelore është më i ngushtë se shtrirja e të drejtave të 
njeriut, të cilat përdoren në mënyrë universale, pavarësisht përkatësive të ndryshme.   

 www.gov.me 67

   Ministria e Drejtësisë, U zhvillua mbledhja e Grupit të Punës për përgatitjen e Analizës së futjes së procesit 68

të vetingut në gjyqësor, janar 2023, e disponueshme në: https://www.gov.me/clanak/odrzan-sastanak-radnog-
tima-za-izradu-analize-uvodenja-procesa-vetinga-u-pravosudu

 Qendra Kërkimore e Parlamentit të Malit të Zi, Procesi i vetingut në gjyqësor: një rishikim krahasues, shkurt 69

2023, e disponueshme në: https://api.skupstina.me/media/files/1677140025-proces-vetinga-u-pravosudu.pdf

Në Bashkimin Evropian (në tekstin që vijon: BE), të drejtat themelore konsiderohen 
fondamentale, janë pjesë e Deklaratës Universale të të Drejtave të Njeriut të Kombeve të 
Bashkuara   dhe përdoren për të përshkruar të drejtat dhe liritë më të rëndësishme të njeriut.  70

Karta e të Drejtave Themelore të Bashkimit Evropian  që nga viti 2000 përfshin 49 të drejta 71

themelore, personale, ekonomike, sociale dhe politike të njeriut.  

Plani i Veprimit të Qeverisë së Malit të Zi për kapitullin 23 ("Gjyqësori dhe të drejtat 
themelore" nga viti 2015 ) në kuadrin e të drejtave themelore të trajtuara me temat e 72

mëposhtme: forcimi i kapacitetit të Ombudspersonit dhe roli i tij si Mekanizmi Kombëtar i 
Parandalimit të Torturës; përdorimi i mjeteve efikase në përputhje me nenin 13 të Konventës 
Evropiane për të Drejtat dhe Liritë e Njeriut lidhur me shkeljet e të drejtave të njeriut të 
garantuara nga Konventa;  
ndalimin e torturës dhe trajtimit ose ndëshkimit çnjerëzor ose degradues; Liria e mediave dhe 
mbrojtja e gazetarëve; pavarësia e rregullatorit audioviziv dhe shërbimit publik; ndihmë 
juridike falas; e drejta për të formuar një sindikatë; ndjekja penale e krimeve të urrejtjes;  
mbrojtja e të dhënave personale; ndalimi i diskriminimit;  
të drejtat e personave me aftësi të kufizuara, grupet e pakicave, kategoritë e ndjeshme ndaj 
gjinisë, si dhe të drejtat e popullatës LGBTIQ.  
Ministria e Drejtësisë luan një rol kyç në hartimin e politikave dhe mbrojtjen e të drejtave dhe 
lirive të njeriut, ndërsa Qeveria siguron monitorimin e zbatimit të politikave kombëtare 
nëpërmjet trupave punuese. Për këtë qëllim, u formua grupi i posaçëm punues për 
monitorimin dhe zbatimin e të drejtave themelore. 
Mbledhja e fundit u mbajt në nëntor 2022, kur u ndryshua përbërja e Grupit të Punës. Me atë 
rast, duke iu referuar zbulimeve kryesore nga Raporti i Komisionit Evropian, u shqyrtuan 
përparësitë kyçe në mënyrë që të përmbusheshin indikatorët e përkohshëm për kapitujt 23 
dhe 24. 

Pavarësisht aktiviteteve të shumta të kryera në kuadrin legjislativ dhe institucional, mbeten 
sfidat në forcimin e kapaciteteve administrative dhe teknike, mbrojtjen e të drejtave dhe lirive 
të njeriut dhe përmirësimin e kushteve në burgje, paraburgim dhe spitale psikiatrike. Formimi 
i Komisioneve të posaçme dhe Ekipeve Operacionale, me theks në Mbrojtësin e të Drejtave 
dhe Lirive të Njeriut, rastet e sulmeve dhe kërcënimeve ndaj gazetarëve, duhet të kontribuojë 
në krijimin e një imazhi më të denjë të shoqërisë. Megjithatë, nuk është bërë ndonjë përparim 
i rëndësishëm në zbardhjen e sulmeve ndaj gazetarëve, gjuhës së urrejtjes, dhunës së 
bashkëmoshatarëve, si dhe dhunës në familje dhe jo vetëm. 

Në raportin e tij të fundit për Malin e Zi, Komisioni Evropian ka dalë në përfundimin se Mali 
i Zi është mesatarisht i përgatitur në fushën e të drejtave themelore, gjë që nuk përbën ndonjë 
përmirësim, po ta krahasojmë me periudhën e mëparshme. Ata vunë në dukje se në aspektin 
formal, është krijuar kuadri legjislativ dhe institucional, ndërsa Mali i Zi po përmbush 
vazhdimisht obligimet ndërkombëtare të të drejtave të njeriut. 

 Universal Declaration of Human Rights, Unated Nation70

 Charter of fundamental rights of the European Union, European Parliament71

 www.ujn.gov.me/wp-content/uploads/2015/03/AP23-CG.pdf  72

Megjithatë, duhen bërë përpjekje shtesë për implementimin e plotë të kuadrit. Ajo me të 
cilën Mali i Zi po përballet në mënyrë kronike është implementimi i rregulloreve të 
miratuara, të cilat, edhe pse ekzistojnë në letër, nuk japin aktivitete dhe rezultate. Me anë të 
parakushtit shprehen qartë vullneti politik dhe gatishmëria e institucioneve të sistemit për t’u 
marrë trajtimin e problemeve të akumuluara në këtë fushë.  

Për më tepër, konstatohet se në periudhën 2021-2022 është shënuar polarizim dhe ndarje e 
rritur shoqërore. Grupet më të pambrojtura në shoqëri (duke përfshirë romët dhe egjiptianët, 
personat me aftësi të kufizuara, personat LGBTIQ) kanë qenë gjithnjë e më të ekspozuar ndaj 
diskriminimit, gjuhës së urrejtjes dhe krimeve të urrejtjes. Rritja e numrit të femicideve pa 
ndonjë reagim të mjaftueshëm nga ana e qeverisë, mizogjinia e shprehur publikisht, dhuna 
me bazë gjinore, dhuna ndaj fëmijëve janë çështje që Komisioni Evropian i sheh si ato që 
shkaktojnë shqetësim të veçantë dhe nuk kanë përgjigje të përshtatshme nga organet 
kompetente.  

Lidhur me lirinë e fjalës, Mali i Zi përdor një mjedis pluralist mediatik dhe ka arritur një 
nivel të caktuar gatishmërie. Kuadri ligjor për mbrojtjen e gazetarëve dhe punonjësve të 
tjerë të medias është përmirësuar nga miratimi i amendamenteve në Kodin Penal, të cilat 
futën dënime më të rrepta për sulmet dhe kërcënimet ndaj gazetarëve, pengimin ose 
moslejimin e punës së tyre. Megjithatë, procedimi joefektiv gjyqësor i çështjeve të 
rëndësishme më të hershme mbetet një shkak për t’u shqetësuar. 

Rishikimi i kuadrit ligjor dhe zhvillimi i strategjisë së re të medias janë ende në pritje të 
realizimit me qëllim që të sigurohet përputhshmëria e tyre reciproke dhe përputhshmëria e 
plotë me legjislacionin e BE-së (acquis communautaire) dhe standardet përkatëse evropiane.  
Komisioni Evropian beson se transmetuesi publik RTMZ ka bërë një hap përpara në krahasim 
me periudhat e mëparshme. Komisioni Evropian thekson po ashtu se polarizimi i thellë 
politik i skenës mediatike është burimi i problemeve dhe se konkurrenca mes mediave të 
mëdha rajonale po kërcënon të shembë tregun lokal të medias që nuk mbrohet dhe po 
dobësohet ndjeshëm ekonomikisht nga përpjekjet e ekzekutivit për të futur ndikimin e tyre. 

Përveç kësaj, sulmet ndaj gazetarëve përbëjnë një problem që kërcënon lirinë e fjalës dhe 
pavarësinë e mediave në Mal të Zi, që vërehet vazhdimisht në raportet e Komisionit Evropian 
që nga fillimi i procesit të negociatave, në vitin 2012. Rezultatet po mungojnë vazhdimisht.  
Gazetarët luajnë një rol kyç në një shoqëri demokratike, duke sjellë informacione dhe duke 
inkurajuar debatin publik mbi çështje të rëndësishme. Megjithatë, sulmet ndaj gazetarëve 
mund të shkaktojnë frikë, të kufizojnë aftësinë e tyre për të raportuar dhe të krijojnë një 
atmosferë vetë-censurimi. Në Mal të Zi, sulmet ndaj gazetarëve janë bërë gjithnjë e më të 
shpeshta, duke nënvizuar nevojën për të mbrojtur gazetarët dhe për të forcuar pavarësinë e 
medias. 
Sipas të dhënave nga organizatat joqeveritare dhe shoqatave të gazetarëve, në vitin 2021 janë 
regjistruar 15 sulme ndaj gazetarëve, duke përfshirë sulme fizike, kërcënime, trembje dhe 
presion ndaj gazetarëve. Në vitin 2022, numri i sulmeve u rrit në 22. Këto sulme 
shënjestrojnë gazetarët që raportojnë mbi korrupsionin, krimin e organizuar, skandalet 
politike dhe të drejtat e njeriut. 

Nga ana tjetër, forcimi i kapaciteteve administrative dhe kadrovike të Mbrojtësit të të 
Drejtave dhe Lirive të Njeriut ka kontribuuar në angazhimin e tij më të madh në mbrojtjen 
ndaj torturës, në ofrimin e ndihmës personave të pambrojtur në objektet korrektuese. 
Vëmendje e veçantë duhej t'u kushtohej masave lidhur me funksionalitetin e sistemit të 
burgjeve, duke përfshirë legjislacionin, edukimin e zyrtarëve, përgatitjen e planit dhe 
mundësinë e arsimimit në institucione, ndërtimin e një burgu të dytë dhe kujdes më të mirë 
shëndetësor. 

Sipas një dokumenti jozyrtar, ekzistojnë plane për ndërtimin e godinës së re të burgut në Veri 
(komuna e Mojkovacit), si dhe një spital të specializuar . Megjithatë, këto projekte nuk janë 73

realizuar ende, kështu që të drejtat e personave të cilëve u është hequr liria mbeten të 
kufizuara. Kushtet materiale në burgje, paraburgime dhe spitale psikiatrike për vitet 2021 dhe 
2022 mbeten nën standardet ndërkombëtare dhe paraburgimi para gjyqit vazhdon të ketë 
probleme me mbingarkesën e kapaciteteve. 

Ndalimi i torturës dhe trajtimit, ndëshkimit çnjerëzor ose degradues zbatohet në veçanti për 
personat e dënuar me heqje lirie. Ombudspersoni duhet të luajë një rol vendimtar në 
mbrojtjen e të burgosurve, nëpërmjet programit të veçantë të kontaktit (anonim ose jo) me të 
burgosurit. Për këtë qëllim, ky organ është i detyruar që me rritjen e kapaciteteve dhe 
administratës, të krijojë mbrojtjen e të burgosurve nëse shfaqet ndonjë formë torture dhe 
sjelljeje çnjerëzore apo degraduese në njësitë e burgjeve, qofshin ata zyrtarë apo të burgosur 
të tjerë. 

Në vitin 2021, gjithsej janë marrë 61 ankesa në lidhje me punën e Drejtorisë për Ekzekutimin 
e Sanksioneve Penale (UIKS) nga persona të privuar nga liria, ndërsa në vitin 2022 ky numër 
është rritur, me 66 ankesa drejtuar Ombudspersonit (Raporti i Punës së Ombudspersonit për 
vitin 2021 dhe 2022). Ankesat më shpesh lidhen me kujdesin shëndetësor, ndalimin e 
torturës, trajtimin çnjerëzor dhe degradues, si dhe ndalimin e diskriminimit, të drejtat e 
fëmijës dhe të drejta të tjera.  

Për të përmirësuar situatën në fushën e të drejtave të njeriut në Mal të Zi, fillimisht është i 
nevojshëm vullneti politik, i nxitur përmes politikave të drejtpërdrejta të pushtetit ekzekutiv, 
por duhet të vazhdohet edhe forcimi i kapaciteteve institucionale dhe zbatimi i reformave 
legjislative dhe politike. Kjo përfshin përmirësimin e kushteve në rrjetin e burgjeve, 
përparimin e mekanizmave për mbrojtjen dhe parandalimin e dhunës ndaj grave dhe 
gazetarëve, vazhdimin e bashkëpunimit me organizatat dhe partnerët ndërkombëtarë në 
fushën e të drejtave të njeriut. 

Qeveria e Malit të Zi duhet të investojë më tej në edukimin dhe trajnimin e punonjësve të 
sistemit gjyqësor dhe UIKS-it, në mënyrë që të rrisë efikasitetin dhe efektivitetin në 
mbrojtjen e të drejtave dhe lirive të njeriut. Është me rëndësi të sigurohet transparenca dhe 
përgjegjshmëria në punën e organeve shtetërore, në mënyrë që qytetarët të kenë besim tek 
institucionet dhe të marrin pjesë në procesin e mbrojtjes së të drejtave të tyre. 

 https://wapi.gov.me/download-preview/2d6586fc-2d48-4493-9466-e39c521ec91d?version=1.0 73

Të drejtat themelore në kuadër të kapitullit 23 

Në vitin 2012, Qeveria e Malit të Zi miratoi Vendimin për formimin e Grupit Punues për 
përgatitjen e negociatave për pranimin e Malit të Zi në Bashkimin Evropian në fushën e 
legjislacionit, e cila lidhet me Kapitullin Negociues 23 – Gjyqësori dhe të Drejtat Themelore. 
Pas formimit të Grupit të Punës, si provë e vetme për hapjen e negociatave për kapitullin 23, 
u vendos obligimi që duhet të kryejë Mali i Zi për të miratuar Planin e Veprimit. Ky 
dokument është ripërtërirë dy herë dhe shumica e aktiviteteve të përcaktuara janë 
përmbushur, megjithatë, pasi miratimi formal dhe miratimi i ligjeve, strategjive dhe 
dokumenteve të tjera të planifikuara u përmbushën, nga ana tjetër, zbatimi dhe rezultatet e 
drejtpërdrejta mungonin. Pikërisht për këtë mungoi vendimi për indikatorët kalimtarë të 
Komisionit Evropian dhe negociatat vazhduan pa planin e ri të veprimit. 

Mënyra se si fushat u përcaktuan nga ky Plan Veprimi tregojnë qartë se cilat fusha specifike 
të korpusit të të drejtave themelore kanë qenë, ose janë, në qendër të negociatave.  

Ato janë:  
• Forcimi i kapacitetit të Ombudspersonit dhe roli i tij si Mekanizmi Kombëtar për 

Parandalimin e Torturës. 
• Ndalimi i torturës ose trajtimi ose ndëshkimi çnjerëzor degradues  
• Liria e medias dhe mbrojtja e gazetarëve.  
• Pavarësia e rregullatorit audioviziv dhe shërbimit publik 
• Ndalimi i diskriminimit.  
• Barazia gjinore 
• Të drejtat e komunitetit LGBT.  
• Të drejtat e personave me invaliditet.  
• Mbrojtja e të drejtave të pakicave dhe popullatës RAE. 

Fuqizimi i kapacitetit të Ombudspersonit dhe roli i tij si Mekanizmi 
Kombëtar për Parandalimin e Torturës  

Ndër masat në Planin e Veprimit, lidhur me këtë rekomandim, pati ndryshime në Ligjin për 
Ndalimin e Diskriminimit si dhe Ligjin për Mbrojtësin e të Drejtave dhe Lirive të Njeriut në 
Mal të Zi (sipas rekomandimeve të BE-së), realizimi i trajnimeve nga fusha e anti-
diskriminimit, promovimin e sjelljeve të tilla si dhe forcimin e kapaciteteve të Mbrojtësit të 
të Drejtave dhe Lirive të Njeriut, në fushën e mbrojtjes kundër diskriminimit. 

Nga raporti mbi punën e Ombudspersonit për vitin 2021 , të dhënat për rastet e 74

diskriminimit janë më të larta se në vitin 2020, ndërsa në vitin 2022, ky numër arrin shifër më 
të lartë, krahasuar me një vit më parë, pra në punën e Mbrojtësit kishte gjithsej 204 ankesa. 

 www.ombudsman.co.me/docs/1652269181_final_izvjestaj_05052022.pdf   74

Numri në rritje i ankesave mund të tregojë përsëri hapjen dhe dukshmërinë e institucioneve, 
mandej rritjen e numrit të polarizimit të shoqërisë dhe rritjen reale të formave diskriminuese. 

Është ngritur kuadri rregullator dhe institucional për funksionimin e Mbrojtësit të Qytetarëve. 
Ky kuadër u akreditua me statusin 'B' nga Nënkëshilli i Akreditimit të Aleancës Globale të 
Institucioneve Kombëtare për të Drejtat e Njeriut. 

Në qershor të vitit 2021, Mbrojtësi i Qytetarëve publikoi raportin e posaçëm mbi situatën e 
fëmijëve në shtëpitë e fëmijës dhe konviktet e shkollave në Mal të Zi. 

Në vitin 2021, kjo zyrë ka punuar në 1 123 ankesa (2020: 1 075), nga të cilat 968 janë 
pranuar në vitin 2021, dhe 155 janë bartur nga viti 2020. Në vitin 2021, kjo zyrë mbylli 904 
raste dhe shtyu 219 në 2022. Rastet e mbyllura kishin të bënin me të drejtat civile, të drejtat 
ekonomike, sociale dhe kulturore, ndalimin e diskriminimit, të drejtat e fëmijës dhe të drejtën 
për  gjykimin e drejtë. Zyra ka gjetur shkelje të të drejtave në 124 raste dhe ka dhënë 
opinione me 343 rekomandime për organet kompetente. 

Nga ana tjetër, një raport i mëparshëm i Komisionit Evropian për Malin e Zi, për vitin 2021, 
pohon se zyra e Ombudspersonit ka marrë 1.075 ankesa në vitin 2020 (në vitin 2019 ka pasur 
840), kryesisht të lidhura me të drejtat e fëmijës, diskriminimin, shkeljet e pretenduara të të 
drejtave procedurale, përdorimin e tepruar të forcës nga policia, abuzimin dhe torturën në 
stacionet policore dhe njësitë e paraburgimit dhe ka lëshuar 357 rekomandime. Implementimi 
i rekomandimeve të Ombudspersonit nga ana e qeverisë duhet të jetë më sistematik, efikas, i 
shpejtë, gjë që është arsyeja më e shpeshtë për mungesën e rezultateve konkrete.  

Ndalimi i torturës, trajtimit ose ndëshkimit çnjerëzor e degradues   

Lidhur me parandalimin e torturës dhe keqtrajtimeve, Mali i Zi vazhdoi të punojë me 
implementimin e rekomandimeve nga viti 2019 të marra nga Komiteti Evropian për 
Parandalimin e Torturës dhe Trajtimit Çnjerëzor ose Degradues, megjithatë, treguesit e 
caktuar nuk janë arritur ende. Pavarësisht rritjes së numrit të rasteve hetimore, Komisioni 
Evropian vë në dukje se problemet kryesore në implementim janë mangësitë në kontrollin e 
brendshëm, hetimet e gjata dhe joefikase, sanksionet e lehta dhe pandëshkueshmëria ndaj 
autorëve të krimit. Siç thuhet në raportin e fundit të KE mbi Malin e Zi, hetimet mbi dhunën 
policore vazhdon t’i pengojë mungesa e shenjave të dukshme të identifikimit në uniformat e 
policisë.  

Këshilli i OKB-së kundër Torturës arriti në përfundimin se Mali i Zi ka zbatuar vetëm 
pjesërisht rekomandimet e vitit 2014 për sigurimin ose forcimin e garancive ligjore për të 
paraburgosurit, kryerjen e hetimeve të shpejta, të paanshme, efektive dhe ndjekjen penale të 
të dyshuarve dhe ndëshkimin e autorëve të torturës apo keqtrajtimit. Komiteti Evropian për 
Parandalimin e Torturës dhe Trajtimit Çnjerëzor ose Degradues zhvilloi një vizitë enkas në 
Mal të Zi në qershor 2022. 

Edhe pse janë paralajmëruar, ndryshimet në Kodin Penal, të cilat duhet të ndalojnë 
vjetërsimin e veprave penale të torturës dhe formave të tjera të abuzimit, nuk janë finalizuar 
akoma. Udhëzimet e reja për trajtimin e personave të arrestuar dhe personave që janë nën 
ndalim policor nga punonjësit e policisë hynë në fuqi në prill 2021.  

Një rol të rëndësishëm në këtë sistem luan Zyra e Mbrojtësit, e cila ka trajtuar 201 raste në 
vitin 2020, shumica e të cilave lidhen me Enti për Ekzekutimin e Sanksioneve Penale (129) 
dhe Administratën e Policisë (39). Sa i përket sjelljes së policisë, janë dëshmuar prova të 
shpërdorimit të detyrës dhe shkeljes së standardeve të të drejtave të njeriut në katër raste. 
Zyra ka raportuar 11 raste abuzimi në burgje. 

Në nëntor 2020, përfundoi hetimi i dy rasteve lidhur me akuzat se ka pasur tortura dhe 
abuzime ndaj tre personave fizikë në paraburgim policor në maj 2020. Zyra ka zbuluar prova 
për trajtim çnjerëzor dhe degradues në njërin rast dhe abuzim serioz lidhur me procedurën në 
rastin tjetër. Kontrolli i brendshëm policor nuk ka konfirmuar dyshimet për abuzim apo 
torturë në rastin e njërit prej tre personave fizikë, ndërsa hetimi i prokurorisë vazhdon ende. 
Mbrojtësi i të Drejtave dhe Lirive të Njeriut konfirmoi akuzat për abuzim nga policia në 11 
raste nëpër tubime fetare.  

Në prill të vitit 2021, u ngritën akuza kundër pesë policëve dhe shefit të komisariatit lokal të 
policisë në lidhje me dyshimet për abuzim gjatë protestave në Plevle në maj 2020. Në vitin 
2020, 16 çështje kundër 31 të akuzuarve (policëve) lidhur me krimin e abuzimit kanë qenë të 
pazgjidhura përpara gjykatave. Procedimet u përmbyllën në pesë raste me dy dënime, dy 
lirime dhe rrëzimin e padisë kundër dy të pandehurve.  

Është me rëndësi të përmendet se Strategjia për ekzekutimin e sanksioneve penale për 
periudhën 2017-2021 nuk është përmbushur plotësisht.  

Është hartuar drafti pët strategjinë e re për periudhën 2023-2026 , e cila gjithashtu i referohet 75

forcimit të kuadrit ligjor ekzistues, kapaciteteve akomoduese të të burgosurve, përmirësimit 
të kushteve, reduktimit të popullsisë së burgjeve, risocializimit, përmirësimit të kushteve të 
punës si dhe menaxhimit më të mirë të burimeve njerëzore. 

Të drejtat e personave me invaliditet 

Sipas hulumtimit mbi diskriminimin e personave me invaliditet, të kryer nga Shoqata e të 
Rinjve me Aftësi të Kufizuara (UMHCG), paraqesin personat më të rrezikuar, kur flitet për 
diskriminimin në Mal të Zi. Kjo vërehet më shumë në pjesën e aksesit në ambientet publike, 
në punë dhe procesin e punësimit. Personave me invaliditet ende nuk u mundësohet të jetojnë 
të pavarur, të edukohen, të punojnë, të punësohen, etj. Mungesa e regjistrit të përbashkët të 
personave me invaliditet, me gjithë politikat uniforme për përmirësimin e të drejtave të 
personave me aftësi të kufizuara, duhet të ekzistojë detyrimisht mundësia për të zëvendësuar 
vendimmarrjen zëvendësuese në rast të privimit të plotë ose të pjesshëm të aftësisë për punë 

   https://www.gov.me/dokumenta/e378ff62-c1fc-481e-9180-3565c882835975

me modelin e vendimmarrjes me mbështetje. Në Mal të Zi, ekziston ende një numër i madh 
ndërtesash, si publike ashtu edhe objekte banimi, ku njerëzve me invaliditet nuk u 
mundësohet hyrja dhe kështu u mohohen të drejtat më të mëdha, liria primare e lëvizjes. 
Ndërkohë, po përgatitet strategjia për mbrojtjen e personave me aftësi të kufizuara nga 
diskriminimi dhe promovimi i barazisë 2022-2027.  

Barazia gjinore 

Diskriminimi me bazë gjinore, lidhet me rekomandimin për garantimin e barazisë gjinore në 
praktikë, duke përfshirë forcimin e organeve mbikëqyrëse dhe reagimin më efikas të atyre 
ligjzbatuese ndaj shkeljeve të mundshme, përmes ndërgjegjësimit më të madh dhe 
mbështetjes, sidomos në punësimin dhe përfaqësimin publik të grave. 

Në Mal të Zi njihet tradicionalisht diskriminimi ndaj grave, që pavarësisht përmirësimit të 
modeleve ligjore, nuk pakësohet. Duke filluar nga punësimi, ushtrimi i funksioneve publike, 
pozita e gruas në familje, deri tek mundësia e trashëgimisë, të gjitha këto vihen në pikëpyetje 
nga e drejta zakonore. 

Vendosja e masave që synojnë zvogëlimin e diskriminimit ndaj grave në shoqërinë tonë dhe 
ndikimin e kontekstit historik nga e cila del, na ka sjellë “në vete”, por jo përparimin që na 
duhet. Aksionet pozitive të kryera në këtë pjesë nuk duhet të konsiderohen në asnjë mënyrë 
diskriminim, përkundrazi ato janë mjete për të shmangur ose të paktën për të reduktuar 
sjelljen diskriminuese ndaj grave. 

Në Mal të Zi janë ngritur dy mekanizma për monitorimin e barazisë gjinore:  

• Këshilli për Barazinë Gjinore në Parlamentin e Malit të Zi  
• Zyra për Barazi Gjinore (sot funksionon si departament për barazinë gjinore brenda 

ministrisë përkatëse).  

Një rol të rëndësishëm në këtë pjesë luan Mbrojtësi i të Drejtave dhe Lirive të Njeriut në Mali 
të Zi.  

Një nga ligjet më të rëndësishme në këtë fushë është Ligji për Mbrojtjen nga Dhuna në 
Familje , i cili është paracaktuar posaçërisht për rregullimin e të drejtës familjare, me theks 76

të veçantë tek gratë, duke pasur parasysh konceptin historik dhe kulturor të jetës në Malin e 
Zi. 

Qeveria në korrik të vitit 2021 ka miratuar Strategjinë kombëtare për barazinë gjinore për 
periudhën 2021-2025 sipas Planit të Veprimit për periudhën 2021-2022. Strategjia ka sjellë 
risi të rëndësishme që synojnë zgjerimin e të drejtave të grave dhe barazinë gjinore në Mal të 
Zi. Kjo përfshin, ndër të tjera, barazi më të madhe gjinore në politikat publike, rritje të kuotës  

 Ligji për mbrojtje nga dhuna në familje(“Fleta zyrtare e MZ”, nr, 46/10 i 40/11)76

zgjedhore për gjininë më pak të përfaqësuar dhe krijimin e Fondit të Alimentimit.  

Fatkeqësisht, gjatë tre viteve të fundit, kemi qenë dëshmitarë të një numri jo të vogël të 
femicideve. Pavarësisht nëse dhunuesi ka qenë në marrëdhënie martesore apo 
jashtëmartesore, denoncimi që viktima ka bërë në drejtorinë e policisë, nuk ka dhënë ndonjë 
efekt. Viktimat nuk kanë qenë të sigurta, as nuk kanë mundur të përfitojnë mbrojtjen e duhur. 

Mënyra e procedimit penal të këtyre rasteve që nga momenti i denoncimit dhe ngritjes së 
padisë, do të duhej të çonte tek ofrimi i mbrojtjes së plotë të viktimës, në mënyrë të tillë që të 
drejtat e saj të mbrohen. Në këtë pjesë duhet të harmonizohen aktet nënligjore dhe 
përputhshmëria e tyre me ligjin, në mënyrë që të ruhet e drejta e për jetë e viktimës dhe të 
drejtat e tjera themelore. 
Po ashtu, dënimet për dhunën në familje, kryesisht janë dënime me kusht ose monetare. Për 
shkak të institutit të pranimit të fajësisë me marrëveshje, prokurori dhe i pandehuri, me 
"marrëveshje" mbi shumën e sanksionit, bien dakord për ndëshkime mjaft simbolike, të cilat 
më së shpeshti takohen me miratim nga gjykata. Viktima në këto procedime nuk ka mundësi 
veprimi juridik, deri në momentin e gjykimit nga ana e gjykatës. Me ndryshimin e Kodit të 
Procedurës Penale, ky institut ligjor duhet ndryshuar, sidomos kur kemi të bëjmë me vepra 
penale që vënë në rrezik jetën, trupin, martesën dhe familjen. 
Është me rëndësi të theksohet se gratë me aftësi të kufizuara, sipas raportit të Mbrojtësit, janë 
të ekspozuara ndaj diskriminimit të shumëfishtë, prandaj është i nevojshëm kujdesi në 
mënyrë të veçantë për këtë aspekt në të gjitha fazat e hartimit dhe implemenit të ligjit. 
Sigurimi i mbrojtjes së grave me aftësi të kufizuara, nëpërmjet arsimimit, mundësive për një 
trajnim më të lehtë profesional në mënyrë që të punësohet, dhe pastaj pavarësia ekonomike, e 
cila është një nga themelet e mbrojtjes. 

Tek dhuna me bazë gjinore, duhet siguruar edukimi i bartësve të funksioneve gjyqësore në 
këtë fushë, të kufizohet qasja për përfundimin e marrëveshjeve të pranimit të fajësisë në këto 
raste, të sigurohet ndihma e duhur ligjore dhe mjekësore për viktimën e dhunës, si dhe të 
forcohet procesi i miratimit të Dokumentit Kombëtar për Implementimin e Konventës së 
Këshillit të Evropës për Pengimin dhe Parandalimin e Dhunës ndaj Grave dhe Dhunës në 
Familje. 

Të drejtat e komunitetit LGBT 

Standardet ligjore ndërkombëtare bazohen në të drejtat dhe liritë e garantuara të njeriut. Në 
përputhje me to, do të thotë se bazohen edhe në luftën kundër diskriminimit në bazë të 
orientimit seksual dhe identitetit gjinor. Në periudhën e deritanishme Qeveria e Malit të Zi ka 
zhvilluar një sërë veprimesh në politikat publike, në mënyrë që të nxiste mbrojtjen e të 
drejtave dhe lirive të popullatës LGBT.  

Për këtë qëllim janë kryer aktivitetet e Këshillit  për mbrojtjen nga diskriminimi , në të cilin 
bëjnë pjesë ministrat përkatës, këshilltari i kryeministrit dhe përfaqësuesit e shoqërisë civile. 

Mali i Zi është ndër vendet e para përfituese të projektit LGBT të Këshillit të Evropës. Në 
këtë pjesë, u përforcua edukimi dhe bashkëpunimi me gjyqtarët, prokurorët, mbrojtësit e të 
drejtave dhe lirive të njeriut dhe përfaqësues të sektorit civil, me qëllim ndërgjegjësimin rreth 
marrëdhënieve me komunitetin LGBT. Në përbërjen e ekipit për marrëdhëniet me 
komunitetin LGBT (të udhëhequr nga Ministria e Brendshme) hyjnë 8 zyrtarë, të cilët 
merren me monitorimin dhe denoncimin e sjelljeve diskriminuese ndaj këtij komuniteti. 
Ndryshimet në ligj, të cilat kanë të bëjnë me komunitetin LGBT, siç janë Ligji për 
Mbrojtësin/en e të Drejtave dhe Lirive të Njeriut, Ligji për Ndalimin e Diskriminimit dhe 
Kodi Penal, krijojnë një situatë më të avancuar për komunitetin LGBT. Kur jepet dënimi për 
një krim të kryer, duhet të trajtohet si rrethanë vështirësuese fakti që akti është nxitur nga 
urrejtja për shkak të përkatësisë racore, fetare, kombëtare, etnike, gjinore, orientimi seksual 
ose identiteti gjinor i personit tjetër. 
Duke qenë se kjo pjesë e ligjit, kur flasim për komunitetin LGBT, është veçanërisht e 
ndjeshme, ajo tregon shembujt më të mirë të teorisë se të drejtat e njeriut nuk bazohen vetëm 
në kuadrin ligjor të vendosur, por duhet të zbatohen në mënyrë të barabartë në arsim, kulturë, 
mënyrë të të menduarit, etj. Me hyrjen në fuqi të Ligjit për Bashkëjetesën e Partnerëve me 
Gjini të Njëjtë  më 15.07.2020, mënyra e zbatimit dhe shkëmbimi i përvojës me OJQ-të në 77

lidhje me zbatimin, është dashur të monitorohen. 
Në këtë pjesë, është shumë me rëndësi të arrihet përputhshmëria e rregulloreve me Ligjin për 
Bashkëjetesën e Partnerëve me Gjini të Njëjtë, të gjitha këto kanë për qëllim implementimin 
më të mirë të ligjit. 

Në kuadër të Strategjisë për Përmirësimin e Cilësisë së Jetës së Personave LGBT në Mal të Zi 
2019-2023, janë miratuar Planet e Veprimit për realizim për vitin 2021  dhe 2022. 78

Plani i Veprimit për vitin 2021 u miratua në kuadër të Strategjisë për përmirësimin e cilësisë 
së jetës së personave LGBT në Mali të Zi 2019-2023, i cili është akoma në fuqi. 

Aktet nënligjore mbi bashkëjetesën e së njëjtës gjini janë ende në pritje. Duhet të miratohen 
me patjetër, në mënyrë që të vazhdojë zbatimi i Ligjit të ri dhe pastaj të harmonizohet me 
ligjet e tjera. Me mos miratimin e akteve nënligjore, të drejtat ekzistojnë ligjërisht, por nuk 
kanë synime të caktuara, kështu që pjesëtarët e popullatës LGBTIQ mbeten ende në pozitë të 
diskriminuar. 

 Ligji për Bashkëjetesën e Partnerëve me Gjini të Njëjtë (“Fleta zyrtare e MZ”, nr. 67/2020)77

 Bazuar në Raportin për zbatimin e Planit të Veprimit të strategjisë së lartpërmendur, shkalla e realizimit të 78

aktiviteteve në 61%, në kuadër të të cilave 22% janë realizuar nga Plani i Veprimit, ndërsa pjesa tjetër është 
jashtë masave të parashikuara në PV. URL:  
https://www.gov.me/dokumenta/e378ff62-c1fc-481e-9180-3565c8828359

Mbrojtja e të drejtave të pakicave, komunitetit rom dhe egjiptian.  

Diskriminimi ndaj romëve dhe egjiptianëve duhet të parandalohet nga marrëdhënia dhe 
mbrojtja e të drejtave civile, politike dhe të tjera të kësaj popullate si dhe personave të 
shpërngulur. 
Në këtë rast, një faktor i rëndësishëm legjislativ është Ligji mbi të Drejtat dhe Liritë e 
Pakicave , i cili duhet të rregullojë mekanizmat e mbrojtjes dhe mundësinë e realizimit të të 79

drejtave të pakicave.  
Kushtetuta, përveç të drejtave dhe lirive të përgjithshme të njeriut, garanton një sërë të 
drejtash që u jepen kombeve pakicë dhe grupeve kombëtare, të gjitha këto me qëllim 
mbrojtjen kundër asimilimit të dhunshëm, të cilat duhet të merren parasysh në veçanti. Përveç 
këtij ligji ombrellë, ka edhe ligje dhe ligje të tjera që rregullojnë të drejtën e pakicave, 
veçanërisht në fushën e arsimit, informacionit, kulturës, identitetit gjuhësor dhe fetar. 

Sot, mbrojtja e pakicave dhe e të drejtave të pakicave bëhet nga këto tre institucione shumë të 
rëndësishme në Mal të Zi, përkatësisht: Këshilli i Pakicave, Fondi për mbrojtjen dhe 
realizimin e të drejtave të pakicave  si dhe Qendra për ruajtjen dhe zhvillimin e 80

kulturës së pakicave . Një nga aktet e rëndësishme të miratuara nga Qeveria e Malit të Zi 81

është Strategjia për përmirësimin e pozitës së romëve dhe egjiptianëve në Mal të Zi nga viti 
2012-2016 , i cili mbështetet tek Kuadri Evropian për Strategjinë kombëtare të integrimit të 82

romëve deri në vitin 2020 . Në maj 2021 ka vijuar Strategjia e Përfshirjes Sociale të Romëve 83

dhe Egjiptianëve 2021-2025, ku është analizuar situata dhe përparimi në aspektin social, 
arsimor, shëndetësor, si dhe mundësitë e punësimit, me arritjen e zhvillimeve të caktuara.  84

Plani i Veprimit në këtë fushë ka renditur një numër masash, si: afirmimi i parimeve të 
edukimit dhe arsimimi qytetar; inkurajimi dhe ndihma ndaj amatorizmit të pakicave në 
krijimtarinë kulturore, duke vazhduar të krijojë programe radiofonike dhe televizive rreth 
pakicave në gjuhët e tyre; shënimi i emrave të organeve që ushtrojnë autoritet publik, 
emërtimit të njësisë së vetëqeverisjes lokale, emërtimeve të vendbanimeve, shesheve dhe 
rrugëve, institucioneve, bizneseve, sipërmarrjeve dhe toponimeve në gjuhën e shkruar të 
pakicës; përditësimi i plotë i Regjistrave Qendrorë të Personelit, hulumtime periodike mbi 
përfaqësimin e pakicave në organet shtetërore dhe lokale të vetëqeverisjes; garantimi i 
përditësimit të plotë të vetëqeverisjes lokale; hulumtime periodike mbi përfaqësimin e 
pakicave në organet e administratës shtetërore, vetëqeverisjen vendore dhe shërbimet 
publike; nënshkrimi i Memorandumit të bashkëpunimit në mes Këshillave të Popujve Pakicë, 
pakicave të tjera kombëtare, Drejtorisë së Burimeve Njerëzore dhe Universiteteve; analiza e 

 Ligji mbi të Drejtat dhe Liritë e Pakicave(“Fleta zyrtare e MZ”, nr. 31/2006, 51/2006, 38/2007 i “Fleta zyrtare 79

e MZ”, nr. 2/2011, 8/2011 i 31/2017)

 www.fzm.me/v/index.php/naslovnal80

 www.cekum.me81

 www.wapi.gov.me/download-preview/fe25d4df-de1e-4ef8-b407-72a066120849?version=1.0 82

 EU Framework for National Roma Interation Strategies up to 202083

 https://wapi.gov.me/download/ac62f522-fc63-4408-b164-546aefa52a4b?version=1.084

kuadrit normativ për punën e  Fondit për Mbrojtjen dhe Realizimin e të drejtave të pakicave; 
shqyrtimi i Raportit vjetor mbi punën e Fondit për Mbrojtjen dhe Realizimin e të Drejtave të 
Pakicave; forcimin e kapaciteteve administrative të Fondit për Mbrojtjen dhe Realizimin e të 
Drejtave të Pakicave; përfshirja më e madhe e fëmijëve të komunitetit RAE  në edukimin 85

parashkollor; reduktimin i ndarjes racore; sigurimi i teksteve shkollore dhe materialeve 
shkollore për popullatën RAE; shpërndarja e bursave për nxënësit e shkollave të mesme dhe 
studentët; organizimi i fushatave me pjesëmarrjen e individëve të suksesshëm e të arsimuar të 
popullsisë RAE, me aktivitete shoqëruese në shkolla, etj. 
Megjithatë, romët dhe egjiptianët përfaqësojnë një kategori veçanërisht të rrezikuar, filluar 
nga mundësitë socio-ekonomike, kushtet e këqija të jetesës, sigurimet shëndetësore, edukimi 
e arsimimi, si dhe mënyrat e tjera për t'u integruar në jetën shoqërore të shumicës së 
qytetarëve. Gjendja e tyre socio-ekonomike është përkeqësuar dukshëm gjatë pandemisë së 
COVID-19. Qeveria ka miratuar Strategjinë për përfshirjen e romëve dhe egjiptianëve 
2021-2025, përmes Planit të Veprimit për vitin 2021. 

Sipas të gjitha hulumtimeve të bëra deri më tani, komuniteti rom është më i shënjestruari ndaj 
gjuhës së urrejtjes, ashtu siç dëshmojnë raportet e Komisionit Evropian. 

Rekomandimet për përmbushjen e të drejtave të kësaj kategorie, lidhen kryesisht me 
përmirësimin e kushteve socio-ekonomike, kujdesin shëndetësor, me mundësinë e heqjes së 
barrierave, edukimin dhe arsimimin e të rinjve, me një qasje gjithëpërfshirëse, më pas vjen 
përfaqësimi i popujve pakicë në shërbimet publike, organe shtetërore dhe lokale të 
vetëqeverisjes, me praninë e romëve në Kuvend në nivel shtetëror dhe lokal,  gjithmonë me 
parimin e veprimit afirmativ. 

REKOMANDIME 

Lufta kundër korrupsionit 

- Qeveria e Malit të Zi, në kuadër të Këshillit Kombëtar Kundër Korrupsionit, duhet të 
intensifikojë punën për përgatitjen e Strategjisë Kundër Korrupsionit, me përfshirjen e 
gjerë të ekspertëve dhe zbatimin e mëtejshëm të procesit të konsultimit; 

- Parlamenti i Malit të Zi duhet të vazhdojë të përgatitjen e ndryshimeve të Ligjit për 
Parandalimin e Korrupsionit, me konsultimin e publikut të gjerë. Duke pasur parasysh 
rëndësinë e këtij dokumenti, fushën që rregullon dhe mekanizmat që parasheh, është e 
nevojshme që Projekt-Ligji t’i dorëzohet Komisionit Evropian para se të miratohet. 

 Romët, ashkalitë, egjiptianët85

Gjyqësori 

- Është e nevojshme që deputetët, me konsensusin e arritur dhe përmes proceseve të 
vendosura në Kuvend të përfundojnë procesin e emërimit për postet kyçe në gjyqësor, 
me ç'rast ata duhet të zgjedhin kandidatët e pavarur vetëm në bazë të kompetencave 
profesionale. 

- Ministria e Drejtësisë duhet të hapë një dëgjesë publike lidhur me propozimin e Planit 
të Racionalizimit të Rrjetit Gjyqësor, si dhe të vazhdojë të informojë rregullisht 
publikun mbi punën dhe rezultatet e grupit të punës që përgatit analizën e  krijimit të 
kushteve për futjen e procesit të vetingut në gjyqësor.  

Të drejtat themelore 

- Përmes ndërtimit sa më të shpejtë të njësive të burgut dhe institucioneve të 
specializuara shëndetësore në rajonin e Veriut, është e nevojshme të ngrihet dhe të 
forcohet një mekanizëm më i mirë i kontrollit dhe monitorimit të personave të dënuar 
me heqje lirie, në mënyrë që të zvogëlohen mundësitë e shfaqjes së torturës dhe 
sjelljes çnjerëzore, e pastaj të gjendet mekanizmi i zbulimit, ndjekjes penale dhe 
ndëshkimit më të mirë. 

- Puna më proaktive e Agjencisë së Mbrojtjes së të Dhënave, me theks në 
bashkëpunimin me shoqërinë civile, sidomos kur bëhet fjalë për parandalimin e 
keqpërdorimit të të dhënave personale, gjatë përkrahjes së listave politike dhe liderëve 
zgjedhorë. 

- Të ndikohet në zvogëlimin e gjuhës së urrejtjes ndaj pakicave, grupeve të pambrojtura 
dhe vulnerabël, përmes arsimimit të rregullt dhe të detyrueshëm, të nxënësve, por 
edhe të gjyqtarëve, prokurorëve, funksionarëve të policisë dhe përmes ndjekjes penale 
të përshtatshme nga autoritetet përkatëse (policia, prokuroria dhe gjyqësori).     

